
EMENDI

Il-Kumitat għall-Impjiegi u l-Affarijiet Soċjali jistieden lill-Kumitat għall-Baġits, bħala l-
kumitat responsabbli, biex jieħu inkunsiderazzjoni l-emendi li ġejjin:

Emenda 1
Mozzjoni għal riżoluzzjoni
Kunsiderazzjoni 8a (ġdida)

Mozzjoni għal riżoluzzjoni Emenda

– wara li kkunsidra l-Pilastru 
Ewropew tad-Drittijiet Soċjali (EPSR), 
ipproklamat mill-Kunsill Ewropew, mill-
Parlament Ewropew u mill-Kummissjoni 
Ewropea f'Novembru 2017;

Emenda 2
Mozzjoni għal riżoluzzjoni
Premessa A (ġdida)

Mozzjoni għal riżoluzzjoni Emenda

A. billi l-pandemija u l-miżuri 
restrittivi stabbiliti fit-tentattiv li tiġi 
kkontrollata kellhom effett serju fuq il-
kundizzjonijiet tal-għajxien li qed 
jiddeterjoraw fl-Ewropa u fuq l-
esponiment tal-fraġilità finanzjarja ta' 
ħafna familji Ewropej; billi fl-eqqel tal-
kriżi tal-COVID-19 fl-2020, kważi nofs 
in-nies li jgħixu fl-Ewropa kellhom 
diffikultajiet biex ilaħħqu mal-ħajja u 
4 Ewropej minn 10 esprimew is-sentiment 
li s-sitwazzjoni finanzjarja tagħhom 
marret għall-agħar mill-bidu tal-
pandemija; billi 54 % tar-rispondenti 
rrappurtaw l-inabbiltà tagħhom li 
jżommu l-istandard tal-għajxien tagħhom 
għal aktar minn tliet xhur mingħajr 
introjtu li juri l-importanza kbira tal-
protezzjoni soċjali u tal-inizjattivi ta' 
politika biex jittaffa l-impatt ekonomiku u 
soċjali tal-kriżi fuq iċ-ċittadini Ewropej;1

_________________________
1 Eurofound (2020), Living, 
working and COVID-19 (L-għajxien, ix-
xogħol u l-COVID-19), serje ta' 
dokumenti dwar il-COVID-19, l-Uffiċċju 
tal-Pubblikazzjonijiet tal-Unjoni 
Ewropea, il-Lussemburgu

Emenda 3
Mozzjoni għal riżoluzzjoni
Premessa B (ġdida)

Mozzjoni għal riżoluzzjoni Emenda

B. billi minħabba l-implikazzjonijiet 
ekonomiċi tal-kriżi pandemika tal-
COVID-19, l-insigurtajiet tal-impjiegi u l-
biża' li jintilfu l-impjiegi għadhom 
mifruxa u l-għadd ta' familji taħt 
pressjoni finanzjarja għadu għoli;  billi 
13 % tar-rispondenti li jaħdmu għal 
rashom mingħajr persunal, u 8 % tar-
rispondenti li ħadmu għal impjegatur, 
spiċċaw qiegħda mill-bidu tal-pandemija 
tal-COVID-19;2 billi r-rispondenti fl-
iżgħar grupp ta' età (18-34 sena), u dawk 
b'edukazzjoni primarja jew sekondarja, 
kellhom probabbiltà akbar li jispiċċaw 
qiegħda matul il-pandemija;3 
_________________________
2 Eurofound (2020), Living, 
working and COVID-19 (L-għajxien, ix-
xogħol u l-COVID-19), serje ta' 
dokumenti dwar il-COVID-19, l-Uffiċċju 
tal-Pubblikazzjonijiet tal-Unjoni 
Ewropea, il-Lussemburgu
3 Eurofound (2020), Living, 
working and COVID-19 (L-għajxien, ix-
xogħol u l-COVID-19), serje ta' 
dokumenti dwar il-COVID-19, l-Uffiċċju 
tal-Pubblikazzjonijiet tal-Unjoni 
Ewropea, il-Lussemburgu

Emenda 4
Mozzjoni għal riżoluzzjoni
Premessa C (ġdida)

Mozzjoni għal riżoluzzjoni Emenda

C. billi għadd kbir ta' individwi li 
kellhom impjieg spiċċaw inattivi matul l-
ewwel fażi tal-kriżi tal-COVID-19, u dan 
l-għadd jaqbeż it-tranżizzjonijiet għall-
qgħad; billi minn dawk li ħadmu qabel it-
tifqigħa tal-pandemija u mbagħad tilfu 
xogħolhom, 4 % tan-nisa saru inattivi 
meta mqabbel ma' 1 % tal-irġiel; billi se 
jkunu meħtieġa sforzi speċjali, peress li l-
evidenza turi li l-integrazzjoni mill-ġdid 
minn status ta' inattività hija aktar diffiċli 
biex tinkiseb milli minn status ta' qgħad;

Emenda 5
Mozzjoni għal riżoluzzjoni
Premessa D (ġdida)

Mozzjoni għal riżoluzzjoni Emenda

D. billi l-impatt immedjat tal-
pandemija tal-COVID-19 fuq l-impjiegi 
juri li l-ħaddiema b'kundizzjonijiet ta' 
impjieg aktar prekarji bħal ħaddiema 
b'kuntratti temporanji, f'xogħol każwali, 
b'diversi impjiegi jew ċerti tipi ta' 
ħaddiema tal-pjattaforma huma aktar 
esposti għat-telf ta' impjiegi; billi dawn it-
tipi ta' ħaddiema għandhom it-tendenza li 
jkunu inqas koperti mill-protezzjoni 
soċjali u jidher li għandhom inqas aċċess 
għall-appoġġ pubbliku; billi sabiex tiġi 
żgurata l-integrazzjoni fis-suq tax-xogħol 
fuq perjodu medju sa twil biex jiġu evitati 
l-inugwaljanzi u s-segmentazzjoni tas-suq 
tax-xogħol, jeħtieġ li jiġu stabbiliti u 
infurzati miżuri mmirati li jindirizzaw it-
tranżizzjoni mill-qgħad jew l-inattività ta' 
dawn il-ħaddiema biex jikkontribwixxu 
għal swieq tax-xogħol inklużivi u li 
jiffunzjonaw tajjeb;4 
__________________________

4 Eurofound (2021), COVID-19: 
Some implications for employment and 
working life – forthcoming (Il-COVID-
19: Xi implikazzjonijiet għall-impjiegi u l-
ħajja tax-xogħol – għad irid jiġi 
ppubblikat), Eurofound (2020), New 
forms of employment: 2020 update 
(Forom ġodda ta' impjieg: 
aġġornament 2020)

Emenda 6
Mozzjoni għal riżoluzzjoni
Premessa E (ġdida)

Mozzjoni għal riżoluzzjoni Emenda

E. billi t-tifqigħa tal-pandemija 
tefgħet dawl fuq ir-rabta inerenti bejn il-
mobbiltà ġusta u sikura; billi bosta 
ħaddiema transfruntiera u staġjonali 
jinsabu f'sitwazzjoni partikolarment 
vulnerabbli fir-rigward tal-kundizzjonijiet 
tax-xogħol tagħhom u tas-saħħa u s-
sigurtà tagħhom fuq il-post tax-xogħol 
fil-kuntest tal-kriżi tal-COVID-19; billi 
rapporti inkwetanti dwar ksur u nuqqas 
ta' infurzar tad-drittijiet tal-ħaddiema 
transfruntiera u staġjonali f'termini ta' 
kundizzjonijiet tax-xogħol u tal-għajxien 
ġew żvelati matul il-kriżi; billi ħafna 
ħaddiema transfruntiera u staġjonali 
huma essenzjali għall-forniment ta' 
prodotti u servizzi kritiċi f'setturi 
ekonomiċi ewlenin bħall-agrikoltura u l-
produzzjoni tal-ikel, it-trasport, il-
loġistika, il-kostruzzjoni, is-servizzi soċjali 
inklużi l-kura, ix-xogħol soċjali u t-
turiżmu, iżda wkoll l-ipproċessar u l-
ippakkjar tal-ikel, is-sajd, il-forestrija, il-
kura tas-saħħa u r-riċerka, l-industriji 
tal-IT u tal-farmaċewtika, industriji 
infrastrutturali kritiċi u setturi oħra, u 
huma vitali għal kwalunkwe sforz ta' 
rkupru ekonomiku;

Emenda 7
Mozzjoni għal riżoluzzjoni
Premessa F (ġdida)

Mozzjoni għal riżoluzzjoni Emenda

F. billi m'hemmx dubju li s-snin li 
ġejjin se jkunu kkaratterizzati minn kriżi 
ekonomika u tas-suq tax-xogħol b'livelli 
għoljin ta' qgħad u nuqqas konsistenti ta' 
ħaddiema li ma jridux jiġu traskurati, 
b'mod partikolari f'setturi b'nuqqasijiet 
tradizzjonali aggravati minħabba l-
pandemija bħas-settur tas-saħħa, iżda 
wkoll nuqqasijiet emerġenti ġodda, 
relatati mal-COVID-19 kif ukoll it-
tranżizzjoni lejn l-era diġitali u ekonomija 
newtrali għall-klima; billi t-
tranżizzjonijiet ekoloġiċi u diġitali huma 
prijorità u l-kunsiderazzjoni tal-ġustizzja 
u l-prijoritajiet tat-tagħlim kontinwu fid-
dawl ta' dawn it-tranżizzjonijiet jenħtieġ li 
jiġu inklużi fl-appoġġ għal xogħol 
b'ħinijiet iqsar, inkluża l-inizjattiva EU 
SURE; billi l-adozzjoni tat-taħriġ waqt 
"waqfien mix-xogħol" assoċjat ma' 
xogħol b'ħinijiet iqsar u qgħad 
temporanju għadha limitata u l-użu ta' 
perjodi ta' waqfien mix-xogħol biex 
jissaħħaħ il-kapital uman għadu marbut 
ma' nuqqas ta' ppjanar għal rekwiżiti ta' 
taħriġ, riżorsi limitati minħabba l-kriżi, 
in-nuqqas kontinwu ta' offerti ta' taħriġ 
xierqa, b'mod partikolari fis-setturi l-
aktar milquta mill-pandemija u d-
diffikultajiet fit-tbassir tat-tul ta' żmien ta' 
waqfien mix-xogħol;

Emenda 8
Mozzjoni għal riżoluzzjoni
Premessa G (ġdida)

Mozzjoni għal riżoluzzjoni Emenda

G. billi se jkun meħtieġ li l-iskemi ta' 
xogħol b'ħinijiet iqsar jiġu kkombinati 
ma' politiki ta' attivazzjoni għar-riċevituri 
meta l-miżuri ta' emerġenza jibdew 

jitneħħew; billi se jkun importanti li l-
appoġġ għall-introjtu ma jitwaqqafx 
kmieni wisq iżda fl-istess ħin, qed isir ċar 
li ħafna impjiegi u kumpaniji sparixxew 
minħabba l-kriżi u għalhekk għandu jkun 
hemm politiki attivi tas-suq tax-xogħol 
xierqa biex jappoġġjaw lil dawk li se 
jkollhom jerġgħu jorjentaw ruħhom biex 
ikunu jistgħu jsibu impjiegi tajbin; billi 
tali politiki ta' attivazzjoni jistgħu 
jisfurzaw lill-ħaddiema f'impjiegi prekarji 
mingħajr prospetti u din il-prattika 
jenħtieġ li tiġi evitata;

Emenda 9
Mozzjoni għal riżoluzzjoni
Premessa H (ġdida)

Mozzjoni għal riżoluzzjoni Emenda

H. billi l-kriżi tal-COVID-19 u l-
konsegwenzi mhux intenzjonati tal-miżuri 
ta' konfinament jirriskjaw li jipperikolaw 
għexieren ta' snin ta' kisbiet milħuqa fl-
ugwaljanza bejn il-ġeneri b'riskji 
tanġibbli ta' diżimpenn tan-nisa mis-suq 
tax-xogħol u ta' żviluppi li jsaħħu r-rwoli 
tal-ġeneri; billi minħabba s-segregazzjoni 
settorjali u okkupazzjonali, fejn in-nisa 
huma rrappreżentati żżejjed f'impjiegi 
b'pagi baxxi u xogħol part-time u setturi 
milquta ħafna mill-pandemija tal-
COVID-19, in-nisa huma aktar f'riskju 
minn gruppi oħra li jsofru l-konsegwenzi 
soċjali u tal-impjiegi tal-kriżi; billi dan 
jista' jwassal għal deterjorament 
addizzjonali tad-differenza bejn il-ġeneri 
fl-impjiegi li tiswa aktar minn 
EUR 320 biljun, jew 2,4 % tal-PDG tal-
UE, għall-Ewropa;5

_________________________
5 Eurofound (2020), Women and 
labour market equality: Has COVID-19 
rolled back recent gains? (In-nisa u l-
ugwaljanza fis-suq tax-xogħol: Il-
COVID-19 reġġa' lura l-kisbiet reċenti?), 
l-Uffiċċju tal-Pubblikazzjonijiet tal-

Unjoni Ewropea, il-Lussemburgu

Emenda 10
Mozzjoni għal riżoluzzjoni
Premessa I (ġdida)

Mozzjoni għal riżoluzzjoni Emenda

I. billi bl-għeluq tal-iskejjel u n-nies 
li jaħdmu mid-dar, ir-riskju ta' żieda fid-
differenzi bejn il-ġeneri huwa tanġibbli, 
b'eskalazzjoni tal-ħajja tax-xogħol fejn l-
ommijiet ta' tfal żgħar spiss iġorru l-piż 
tal-impatt; billi kważi terz tan-nisa bi tfal 
żgħar sabuha diffiċli li jikkonċentraw fuq 
xogħolhom, meta mqabbel ma' wieħed 
minn kull sitta tal-irġiel, filwaqt li r-
responsabbiltajiet tal-familja żammew 
aktar nisa (24 %) milli rġiel (13 %) milli 
jagħtu l-ħin li xtaqu jaħdmu;6 billi l-
inizjattivi ta' politika li jappoġġjaw lin-
nisa, il-parteċipazzjoni tagħhom fis-suq 
tax-xogħol u l-indipendenza ekonomika 
tagħhom, huma urġenti f'dawn iż-
żminijiet ta' sfida sabiex jiġu ppreservati 
l-kisbiet miksuba fl-ugwaljanza bejn il-
ġeneri f'dawn l-aħħar deċennji;
_________________________
6 Eurofound (2020), Women and 
labour market equality: Has COVID-19 
rolled back recent gains? (In-nisa u l-
ugwaljanza fis-suq tax-xogħol: Il-
COVID-19 reġġa' lura l-kisbiet reċenti?), 
l-Uffiċċju tal-Pubblikazzjonijiet tal-
Unjoni Ewropea, il-Lussemburgu

Emenda 11
Mozzjoni għal riżoluzzjoni
Premessa J (ġdida)

Mozzjoni għal riżoluzzjoni Emenda

J. billi l-pandemija x'aktarx li 
aċċellerat it-tendenza tat-telexogħol 
minkejja li dan ma kienx għażla għall-

ħaddiema kollha; billi 37 % tal-impjiegi 
dipendenti fl-UE bħalissa jistgħu jsiru 
permezz tat-telexogħol u t-telexogħol 
x'aktarx li jsir ħafna aktar komuni wara 
l-kriżi abbażi tar-rispons ġeneralment 
pożittiv tal-impjegati u l-impjegaturi 
għall-esperjenza tat-telexogħol tal-
COVID-19; billi ż-żieda fit-telexogħol 
għandha l-potenzjal li tapprofondixxi d-
diviżjonijiet fis-suq tax-xogħol u hemm 
probabbiltà akbar li dawk li jagħmlu t-
telexogħol jirrapportaw kunflitti bejn ix-
xogħol u l-familja, nuqqas ta' ċarezza 
bejn ix-xogħol u l-ħajja mhux tax-xogħol, 
sentimenti ta' ansjetà, għejja kif ukoll 
uġigħ ta' ras u strapazz tal-għajnejn;7 billi 
t-telexogħol jista' jwassal ukoll għal 
sigħat tax-xogħol estiżi, perjodi iqsar ta' 
mistrieħ bejn il-jiem tax-xogħol u 
intensifikazzjoni ta' xogħol 
b'implikazzjonijiet għas-saħħa u l-
benessri; billi jeħtieġ li jiġu żviluppati 
miżuri ta' politika u li jiġu mmonitorjati l-
kundizzjonijiet tax-xogħol tat-
teleħaddiema, pereżempju permezz ta' 
stħarriġ armonizzat fl-UE kollha bħall-
Istħarriġ Ewropew dwar il-Kundizzjonijiet 
tax-Xogħol, u jeħtieġ li tinġabar evidenza 
dwar l-effettività tar-regolamenti attwali 
dwar il-liġi tax-xogħol biex jiġu protetti s-
saħħa u l-benessri tat-teleħaddiema u jiġi 
indirizzat il-potenzjal għal inugwaljanzi 
emerġenti;8

_________________________
7 Telework and ICT-based mobile 
work: Flexible working in the digital age 
(It-telexogħol u x-xogħol mobbli bbażat 
fuq l-ICT: Xogħol flessibbli fl-era 
diġitali), New forms of employment series, 
l-Uffiċċju tal-Pubblikazzjonijiet tal-
Unjoni Ewropea, il-Lussemburgu
8 Eurofound (2020), Teleworkability 
and the COVID-19 crisis: a new digital 
divide? (Fattibbiltà tat-telexogħol u l-kriżi 
tal-COVID-19: distakk diġitali ġdid?)

Emenda 12
Mozzjoni għal riżoluzzjoni
Premessa K (ġdida)

Mozzjoni għal riżoluzzjoni Emenda

K. billi r-riċerka turi l-impatt enormi 
tal-kriżi tal-COVID-19 fuq iż-żgħażagħ, 
is-saħħa mentali tagħhom, il-perspettivi 
ta' impjieg tagħhom u l-akkumulazzjoni 
tal-kapital uman; billi ż-żgħażagħ, li diġà 
huma l-vittmi tal-kriżi tal-2008, huma l-
aktar milquta mit-tnaqqis fil-livelli ta' 
impjieg u huma wkoll rappreżentati ħafna 
fost il-ħaddiema assenti wara l-kriżi tal-
COVID-19; billi l-impatt tal-pandemija 
fuq l-edukazzjoni qed jagħmel ħsara wkoll 
lill-opportunitajiet taż-żgħażagħ biex 
jakkumulaw il-kapital uman u l-ħiliet, 
billi d-deċiżjoni li jingħalqu l-iskejjel u l-
bidla rapida għat-tagħlim online kixfet il-
livelli differenti ta' tħejjija fost il-pajjiżi u 
ċ-ċentri ta' taħriġ bir-riskju li jiżdiedu l-
inugwaljanzi bejn dawk l-aktar 
privileġġjati u dawk l-aktar vulnerabbli; 
billi r-restrizzjonijiet fuq il-laqgħat soċjali 
u l-mobbiltà kellhom effetti detrimentali 
fuq is-saħħa mentali taż-żgħażagħ; billi 
fl-2020, 55 % taż-żgħażagħ kienu f'riskju 
ta' dipressjoni u wieħed minn kull ħamsa 
jħossu waħdu u anzjuż, sehem ferm akbar 
mill-bqija tal-popolazzjoni, li t-traċċi 
tiegħu baqgħu viżibbli anke meta reġgħu 
nfetħu s-soċjetajiet u l-ekonomiji;9

_________________________
9 Eurofound 2021, The impact of 
COVID-19 on Youth – forthoming (L-
impatt tal-COVID-19 fuq iż-Żgħażagħ – 
għad irid jiġi ppubblikat)

Emenda 13
Mozzjoni għal riżoluzzjoni
Premessa L (ġdida)

Mozzjoni għal riżoluzzjoni Emenda

L. billi l-pandemija tal-COVID-19 
għandha impatt qawwi fuq il-pajjiżi 
Ewropej kollha, u hemm riskju tanġibbli 
li l-Istati Membri se jintlaqtu b'mod 
differenti mill-kriżi tal-COVID-19 skont l-
istruttura ekonomika tagħhom u l-miżuri 
adottati biex jikkontrollawha;  billi biex 
tiġi evitata ż-żieda f'daqqa ta' xejriet 
ġodda ta' diverġenza fil-prestazzjoni 
soċjali tal-Istati Membri, il-gvernijiet u l-
Unjoni Ewropea daħħlu fis-seħħ firxa 
wiesgħa ta' inizjattivi ta' politika u 
pakketti ta' rkupru, bħal NextGenEU u l-
inizjattiva SURE, sabiex tittaffa t-tbatija 
ekonomika u soċjali tal-kriżi; billi sistemi 
effettivi ta' protezzjoni soċjali huma 
kruċjali għall-prevenzjoni tal-faqar, tal-
qgħad u tal-informalità u jaġixxu bħala 
stabbilizzatur ekonomiku u soċjali 
b'saħħtu filwaqt li jistimulaw id-domanda 
aggregata;

Emenda 14
Mozzjoni għal riżoluzzjoni
Premessa M (ġdida)

Mozzjoni għal riżoluzzjoni Emenda

M. billi l-UE u l-Istati Membri ħadu 
firxa wiesgħa ta' azzjonijiet sabiex 
jimminimizzaw l-impatt tal-pandemija fuq 
in-negozji, il-ħaddiema u ċ-ċittadini; billi 
n-natura tal-miżuri qed tinbidel u 
titwessa', pereżempju b'enfasi akbar fuq 
l-adattament tal-postijiet tax-xogħol u l-
modi ta' ħidma li jirrikjedu approċċi 
differenti għall-ġestjoni u l-
organizzazzjoni tax-xogħol; billi l-
istrumenti li jiġbru u jistrutturaw l-
informazzjoni dwar l-approċċi meħuda, 
bħall-bażi ta' data tal-Eurofound EU 
PolicyWatch dwar il-COVID-19 jew l-
istrumenti aktar strutturati inklużi fil-bażi 
tad-data tal-istrumenti ta' appoġġ tal-
Osservatorju Ewropew tar-Ristrutturar, 

huma essenzjali biex jiġu mmonitorjati l-
iżviluppi u tiġi pprovduta evidenza dwar l-
evalwazzjoni tagħhom;

Emenda 15
Mozzjoni għal riżoluzzjoni
Premessa N (ġdida)

Mozzjoni għal riżoluzzjoni Emenda

N. billi l-baġit 2022 irid jindirizza l-
isfidi soċjali u dawk relatati mal-impjiegi 
li jirriżultaw mill-pandemija tal-COVID-
19, kif ukoll jappoġġja lill-ħaddiema u 
lin-negozji fil-bidla lejn ekonomija 
diġitali, aktar ekoloġika u newtrali għall-
klima li tkun ibbażata aktar fuq is-
solidarjetà; billi fi żmien ta' kriżi 
mingħajr preċedent, l-objettivi ewlenin 
tal-Kummissjoni għall-baġit 2022 
għandhom jinkludu l-għajnuna biex 
jinqered il-faqar fost it-tfal, l-appoġġ 
għaż-żgħażagħ billi jingħataw l-
edukazzjoni u l-opportunitajiet li jeħtieġu 
biex jirnexxu, l-indirizzar tal-qgħad u l-
inklużjoni ta' aktar nisa fis-suq tax-
xogħol;

Emenda 16
Mozzjoni għal riżoluzzjoni
Premessa O (ġdida)

Mozzjoni għal riżoluzzjoni Emenda

O. billi l-investiment soċjali jfisser 
investiment fin-nies sabiex jittejbu l-
kundizzjonijiet tal-għajxien tagħhom; 
billi l-oqsma ewlenin ta' politika għall-
investiment soċjali jinkludu sigurtà 
soċjali, kura tas-saħħa, kura fit-tul, 
edukazzjoni, akkomodazzjoni, impjieg, 
ġustizzja u servizzi soċjali għall-gruppi 
żvantaġġati; billi politiki soċjali mfassla 
tajjeb jikkontribwixxu b'mod qawwi 
kemm għall-iżvilupp u t-tkabbir 
sostenibbli kif ukoll għall-protezzjoni tal-

persuni mill-faqar u jaġixxu ta' 
stabilizzaturi ekonomiċi;

Emenda 17
Mozzjoni għal riżoluzzjoni
Titolu

Mozzjoni għal riżoluzzjoni Emenda

Lura fit-triq it-tajba: baġit 2022 għall-
irkupru mill-kriżi tal-COVID-19

Lura fit-triq it-tajba: baġit 2022 għall-
irkupru mill-kriżi tal-COVID-19 u 
prijoritajiet biex jiġu indirizzati l-
konsegwenzi ekonomiċi u soċjali tal-
pandemija u jiġu żgurati tranżizzjoni 
ġusta u reżiljenza soċjali

Emenda 18
Mozzjoni għal riżoluzzjoni
Paragrafu -1 (ġdid)

Mozzjoni għal riżoluzzjoni Emenda

-1. Jenfasizza li l-impatt tal-
pandemija tal-COVID-19 huwa ta' 
ambitu, firxa u daqs mingħajr preċedent, 
li qed jaffettwa s-sitwazzjoni tas-saħħa u 
dik soċjoekonomika ta' miljuni ta' persuni 
fl-Ewropa u li qed iwassal għal kriżi 
mingħajr preċedent b'konsegwenzi 
diżastrużi għan-nies u l-familji, il-
ħaddiema u n-negozji tagħhom; 
jenfasizza f'dan il-kuntest li l-2022 se 
tkompli tkun sena kritika u għalhekk 
teħtieġ rispons bla preċedent u baġit 
soċjali u sostenibbli li ma jħalli lil ħadd 
lura inklużi unitajiet domestiċi atipiċi 
bħall-familji LGBTIQ+ jew familji 
b'ġenitur wieħed, anzjani, migranti u 
rifuġjati, persuni Rom, tfal u żgħażagħ, l-
aktar persuni fil-bżonn u gruppi 
żvantaġġati oħra;

Emenda 19

Mozzjoni għal riżoluzzjoni
Paragrafu 1

Mozzjoni għal riżoluzzjoni Emenda

1. Jemmen li, minħabba l-inċertezza 
partikolari dwar il-perspettiva ekonomika, 
li mhijiex mistennija tirkupra sal-livell 
tagħha ta' qabel il-pandemija fl-2022, u l-
ħtieġa imperattiva ta' rkupru rapidu mill-
ħsara ekonomika u soċjali kkawżata mill-
pandemija tal-COVID-19, il-baġit tal-
Unjoni għall-2022 irid ikollu rwol 
saħansitra aktar kruċjali fl-iżgurar ta' 
impatt pożittiv u tanġibbli fuq il-ħajja taċ-
ċittadini u fil-kontribut għas-sostenn tal-
ekonomija Ewropea, l-ingranaġġ tal-
investimenti u l-appoġġ għall-ħolqien tal-
impjiegi fl-Unjoni kollha, kif ukoll l-
iffaċilitar tat-tnaqqis tad-disparitajiet 
ekonomiċi, soċjali, intersezzjonali, 
territorjali u ġenerazzjonali;

1. Jemmen li l-2022 se tkun 
ikkaratterizzata minn sfidi, li jirriżultaw 
mill-Patt Ekoloġiku Ewropew u t-
tranżizzjoni diġitali, aċċellerati ħafna 
mill-kriżi tal-COVID-19 u li jaffettwaw 
b'mod speċjali is-suq tax-xogħol, mill-
inċertezza partikolari dwar il-perspettiva 
ekonomika, li mhijiex mistennija tirkupra 
sal-livell tagħha ta' qabel il-pandemija fl-
2022, u l-ħtieġa imperattiva ta' rkupru 
rapidu mill-ħsara ekonomika u soċjali 
kkawżata mill-pandemija tal-COVID-19 
kif ukoll mill-ħtieġa li tinbena soċjetà 
reżiljenti għall-kriżijiet futuri possibbli;

Emenda 20

Mozzjoni għal riżoluzzjoni
Paragrafu 1a (ġdid)

Mozzjoni għal riżoluzzjoni Emenda

1a. Jenfasizza b'mod partikolari li l-
isforzi ta' rkupru jenħtieġ li jġibu 
opportunitajiet ta' impjieg ta' kwalità li 
jkunu adattati fil-kuntest tat-
trasformazzjoni diġitali tal-Ewropa u tal-
Patt Ekoloġiku Ewropew u tal-iżvilupp 
sostenibbli f'ekonomija newtrali għall-
klima, u jkunu kkomplementati minn 
dimensjoni soċjali b'saħħitha, li tindirizza 
l-inugwaljanzi soċjali u ekonomiċi u l-
ħtiġijiet ta' dawk l-aktar milquta mill-
kriżi, b'mod partikolari l-gruppi attwali u 
potenzjalment vulnerabbli u żvantaġġati;



PE680.994v02-00 16/50 AD\1226205MT.docx

MT

Emenda 21

Mozzjoni għal riżoluzzjoni
Paragrafu 1b (ġdid)

Mozzjoni għal riżoluzzjoni Emenda

1b. Jenfasizza, għalhekk, li l-baġit tal-
Unjoni għall-2022 għandu jkollu 
dimensjoni soċjali b'saħħitha, jagħti 
spinta lit-tkabbir sostenibbli, il-koeżjoni u 
l-konverġenza soċjali 'l fuq, u 
jippromwovi governanza ekonomika; iqis, 
barra minn hekk, li għandu jkollu rwol 
ċentrali fl-iżgurar ta' impatt pożittiv u 
tanġibbli fuq il-ħajja taċ-ċittadini u l-
benessri soċjoekonomiku tagħhom u fil-
kontribut għas-sostenn tal-ekonomija 
Ewropea, l-ingranaġġ tal-investimenti u l-
appoġġ għaż-żamma tal-impjiegi u l-
ħolqien ta' impjiegi ta' kwalità fl-Unjoni 
kollha, kif ukoll fil-faċilitazzjoni tat-
tnaqqis tal-inugwaljanzi ekonomiċi, 
soċjali, territorjali, intersezzjonali u 
ġenerazzjonali; jenfasizza li l-impatt sħiħ 
tal-kriżi għad irid jasal, speċjalment 
minħabba r-riskju taż-żieda fil-qgħad u 
għalhekk huwa essenzjali li x-xbieki ta' 
sikurezza jkunu jistgħu jżommu l-
kapaċità tagħhom li jagħtu riżultati fl-
2022;

Emenda 22

Mozzjoni għal riżoluzzjoni
Paragrafu 2

Mozzjoni għal riżoluzzjoni Emenda

2. Biħsiebu, għalhekk, jistabbilixxi 
baġit li jħares ’il quddiem li se jkun 
strumentali fil-proċess ta' rkupru, u se 
jippermetti lill-Unjoni tagħti spinta lill-
investimenti u tindirizza l-qgħad u t-
trasformazzjoni fis-suq tax-xogħol, 
trawwem it-tranżizzjonijiet diġitali u 
ekoloġiċi, ittejjeb il-prospetti tal-ħajja tal-
ġenerazzjoni żagħżugħa u tindirizza l-isfidi 

2. Jenfasizza l-ħtieġa, għalhekk, li 
jiġi stabbilit baġit ambizzjuż u sostenibbli 
li jħares 'il quddiem għall-2022 li se jkun 
strumentali fil-proċess ta' rkupru u ta' 
tisħiħ tar-reżiljenza u se jiffoka fuq il-
prijoritizzazzjoni u l-mitigazzjoni tal-
effetti soċjali, ekonomiċi u tal-impjieg tal-
kriżi tal-COVID-19 biex jiżgura li l-
ħaddiema kollha fl-Ewropa huma protetti 

demografiċi, u tiżgura ambjent sikur u 
prosperu għaċ-ċittadini tal-UE; iqis li dawn 
il-prijoritajiet huma essenzjali sabiex 
jinżamm l-irkupru u jinbnew is-sisien għal 
Unjoni aktar reżiljenti;

u ħadd ma jitħalla lura, u biex jappoġġja 
l-irkupru tal-kumpaniji u tal-Istati 
Membri; iqis li l-baġit għall-2022 għandu 
jippermetti lill-Unjoni tagħti spinta lill-
investimenti u tindirizza l-qgħad, 
speċjalment il-qgħad fost iż-żgħażagħ, u t-
trasformazzjoni fis-suq tax-xogħol, 
irawwem it-tranżizzjonijiet diġitali u 
ekoloġiċi, ittejjeb il-prospetti tal-ħajja tal-
ġenerazzjoni żagħżugħa u tindirizza l-isfidi 
demografiċi, tiġġieled il-faqar u l-
esklużjoni soċjali, b'mod partikolari il-
faqar fost it-tfal, u tiżgura kundizzjonijiet 
ta' xogħol deċenti u l-infurzar effettiv 
tagħhom, sigurtà fuq terminu twil, 
protezzjoni soċjali adegwata, 
opportunitajiet għal kulħadd mingħajr 
diskriminazzjoni, u ambjent tax-xogħol 
aġġustat għall-persuni b'diżabbiltà, u 
trawwem ambjent sikur u prosperu għaċ-
ċittadini tal-UE; iqis li dawn il-prijoritajiet 
huma essenzjali sabiex jinżamm l-irkupru u 
jinbnew is-sisien għal Unjoni aktar 
reżiljenti;

Emenda 23
Mozzjoni għal riżoluzzjoni
Paragrafu 2a (ġdid)

Mozzjoni għal riżoluzzjoni Emenda

2a. Jenfasizza, f'dan ir-rigward, li l-
ftehim milħuq fil-Kunsill ta' Lulju huwa 
sinifikanti, kemm biex l-Istati Membri 
jingħataw l-istrument it-tajjeb biex 
jirreaġixxu għal din is-sitwazzjoni bla 
preċedent kif ukoll biex jevitaw li l-kriżi 
tikkawża xokk asimmetriku ġdid u 
jenfasizza f'dan ir-rigward il-ħtieġa li jiġu 
identifikati u appoġġjati b'mod effettiv 
dawk li huma fil-bżonn u li m'għandhomx 
kemm l-appoġġ formali kif ukoll dak 
informali biex itaffu l-impatti tad-
diffikultajiet ekonomiċi;

Emenda 24
Mozzjoni għal riżoluzzjoni
Paragrafu 2b (ġdid)

Mozzjoni għal riżoluzzjoni Emenda

2b. Jenfasizza l-importanza tal-
prinċipju ta' sħubija, sabiex jiġi żgurat l-
involviment tas-sħab soċjali fl-ippjanar, l-
implimentazzjoni u l-monitoraġġ tal-
proġetti ffinanzjati mill-Fondi Strutturali 
u ta' Investiment Ewropej (FSIE); iqis li 
huwa neċessarju li l-prinċipju tas-sħubija 
jiġi inkluż fil-FSIE, kif ukoll f'fondi 
rilevanti oħra tal-UE, inklużi l-Faċilità 
għall-Irkupru u r-Reżiljenza (RFF), 
REACT EU; jistieden lill-Istati Membri 
kollha jinvestu mill-inqas 0,25 % tar-
riżorsi tal-FSE+ b'ġestjoni kondiviża 
f'kull programm għat-tisħiħ tal-
kapaċitajiet tas-sħab soċjali u tal-
organizzazzjonijiet tas-soċjetà ċivili, 
inkluż fil-forma ta' taħriġ, miżuri ta' 
networking, u tisħiħ tad-djalogu soċjali, u 
għal attivitajiet imwettqa b'mod konġunt 
mis-sħab soċjali fit-twettiq tal-politiki 
dwar l-impjiegi, l-edukazzjoni u l-
inklużjoni soċjali;

Emenda 25
Mozzjoni għal riżoluzzjoni
Paragrafu 2c (ġdid)

Mozzjoni għal riżoluzzjoni Emenda

2c. Ifakkar li, qabel il-pandemija tal-
COVID-19, aktar minn 100 miljun 
Ewropew kienu qed ibatu minħabba faqar 
u privazzjoni materjali kuljum u li s-
sitwazzjoni se tkompli tmur għall-agħar 
minħabba l-pandemija; jirrikonoxxi r-
rwol kruċjali li se jkollhom il-fondi u l-
programmi Ewropej kollha fil-qasam 
soċjali, b'mod partikolari l-Fond Soċjali 
Ewropew + (FSE+), l-Inizjattiva favur l-
Impjieg taż-Żgħażagħ (YEI), il-Fond 
Ewropew ta' Aġġustament għall-
Globalizzazzjoni (FEG), il-Programm 

għall-Impjiegi u l-Innovazzjoni Soċjali 
(EaSI), il-Fond għal Għajnuna Ewropea 
għall-Persuni l-Aktar fil-Bżonn (FEAD), 
ReactEU, il-Faċilità għall-Irkupru u r-
Reżiljenza (RRF), eċċ. fis-7 snin li ġejjin; 
jinsisti għalhekk li l-programmi kollha fil-
qasam soċjali u b'mod partikolari l-FSE+, 
u l-FEAD, ikunu ffinanzjati b'mod 
adegwat biex jegħlbu ż-żieda fil-qgħad u 
l-faqar fl-Ewropa;

Emenda 26
Mozzjoni għal riżoluzzjoni
Paragrafu 2d (ġdid)

Mozzjoni għal riżoluzzjoni Emenda

2d. Ifakkar li l-FSE+ se jkun l-
istrument finanzjarju ewlieni ta' rkupru 
wara l-COVID-19 u strument li jsaħħaħ 
id-dimensjoni soċjali tal-Ewropa billi 
jpoġġi fil-prattika l-prinċipji tal-Pilastru 
Ewropew tad-Drittijiet Soċjali; jemmen li 
kwalunkwe tnaqqis fil-baġit tal-FSE+ 
jirriskja li jipperikola l-irkupru u l-
implimentazzjoni effettivi tal-objettivi 
ewlenin tiegħu, b'mod partikolari, l-
indirizzar tal-qgħad fit-tul u l-qgħad fost 
iż-żgħażagħ u l-anzjani, il-faqar fost it-
tfal, ir-riskju tal-faqar u l-esklużjoni 
soċjali, id-diskriminazzjoni, l-iżgurar ta' 
djalogu soċjali msaħħaħ, l-indirizzar tat-
tibdil demografiku strutturali fit-tul u l-
garanzija tal-aċċess għal kulħadd, u 
speċjalment għall-popolazzjonijiet li qed 
jixjieħu, għal servizzi vitali u ewlenin 
bħall-kura tas-saħħa, il-protezzjoni 
soċjali, il-mobbiltà, in-nutrizzjoni 
adegwata u l-akkomodazzjoni diċenti;

Emenda 27
Mozzjoni għal riżoluzzjoni
Paragrafu 2e (ġdid)

Mozzjoni għal riżoluzzjoni Emenda

2e. Jinnota l-introduzzjoni ta' miżuri 
temporanji fl-ambitu tal-FSE+ b'reazzjoni 
għaċ-ċirkostanzi eċċezzjonali; itenni n-
neċessità li jiġu ppreservati l-obbligi ta' 
konċentrazzjoni tematika f'kull waqt, 
inkluż f'każ ta' obbligi eċċezzjonali li 
jpoġġu f'riskju l-objettivi u l-investimenti 
ewlenin tal-FSE+, kif ukoll l-użu tajjeb u 
l-effikaċja tal-investimenti magħmula 
mill-FSE+, peress li, f'każ ta' ċirkostanzi 
eċċezzjonali, il-Kummissjoni tista' tadotta 
atti ta' implimentazzjoni biex testendi l-
kamp ta' applikazzjoni tal-FSE+ innifsu, 
kif ukoll biex tnaqqas l-obbligi ta' 
konċentrazzjoni tematika; jistieden 
għalhekk lill-Istati Membri 
jipprijoritizzaw u jużaw ir-riżorsi kollha 
disponibbli taħt il-Pakkett ta' Rkupru fl-
aħħar sena tad-disponibbiltà tiegħu 
peress li l-FSE+ mhuwiex imfassal biex 
ikun strument ta' emerġenza u se jibqa' l-
istrument Ewropew ewlieni għat-twettiq 
tal-prinċipji tal-Pilastru Ewropew tad-
Drittijiet Soċjali;

Emenda 28
Mozzjoni għal riżoluzzjoni
Paragrafu 2f (ġdid)

Mozzjoni għal riżoluzzjoni Emenda

2f. Jemmen li l-iskemi tax-xogħol 
b'ħinijiet iqsar għandhom jissaħħu u jiġu 
kkumplimentati minn investimenti massivi 
f'politiki attivi tas-suq tax-xogħol, biex 
jiġu evitati żidiet fil-qgħad strutturali, 
speċjalment fost il-ħaddiema żgħażagħ u 
55+; għal dak il-għan jenfasizza l-
importanza li jiġi żviluppat approċċ 
komuni għall-politiki attivi tas-suq tax-
xogħol, li jibni fuq l-esperjenza ta' SURE 
u jfassal mekkaniżmi ta' riassigurazzjoni 
permanenti tal-UE tal-infiq tal-gvern fuq 
l-impjiegi, il-protezzjoni soċjali, u l-
benefiċċji tal-qgħad; jirrikonoxxi, barra 

minn hekk, li l-Kummissjoni impenjat 
ruħha li tintroduċi strument permanenti 
fil-forma ta' Skema Ewropea ta' 
Riassigurazzjoni tal-Qgħad u jistieden, 
f'dan ir-rigward, lill-Kummissjoni 
tintroduċi l-Iskema Ewropea ta' 
Riassigurazzjoni tal-Qgħad mingħajr 
aktar dewmien;

Emenda 29
Mozzjoni għal riżoluzzjoni
Paragrafu 2g (ġdid)

Mozzjoni għal riżoluzzjoni Emenda

2g. Jinsisti li l-appoġġ tal-Unjoni għal 
skemi ta' xogħol b'ħinijiet iqsar għandu 
jkun kondizzjonali fuq iż-żamma tal-istess 
livell ta' kundizzjonijiet u drittijiet tax-
xogħol u tal-impjieg, inkluża l-protezzjoni 
kontra sensji u tnaqqis fil-pagi, u r-
riċevituri tal-appoġġ tal-Unjoni 
m'għandhom bl-ebda mod iħallsu 
bonuses lil maniġers jew dividendi lill-
azzjonisti, m'għandhomx ikunu ibbażati 
f'rifuġji fiskali, jew idgħajfu n-negozjar 
kollettiv, il-parteċipazzjoni tal-ħaddiema 
jew il-kodeterminazzjoni fil-proċessi tat-
teħid tad-deċiżjonijiet tal-kumpaniji;

Emenda 30
Mozzjoni għal riżoluzzjoni
Titolu

Mozzjoni għal riżoluzzjoni Emenda

Ekonomija vibranti biex tistimula l-
investimenti u tindirizza l-qgħad

Ekonomija vibranti biex tistimula l-
investimenti u tindirizza l-qgħad u tikseb 
koeżjoni soċjali, ekonomika u territorjali 
sħiħa

Emenda 31

Mozzjoni għal riżoluzzjoni
Paragrafu 3

Mozzjoni għal riżoluzzjoni Emenda

3. Ifakkar li l-SMEs jibqgħu s-sinsla 
tal-ekonomija Ewropea u jkomplu jaqdu 
rwol vitali fil-ħolqien tal-impjiegi u t-
tkabbir; jissottolinja l-importanza ta' 
Programm tas-Suq Uniku ffinanzjat b'mod 
adegwat sabiex il-kompetittività tan-
negozji ż-żgħar tingħata spinta bl-iżvilupp 
ta' ħiliet diġitali u intraprenditorjali; 
jenfasizza, barra minn hekk, il-potenzjal 
tal-programm InvestEU fl-ingranaġġ ta' 
investimenti sostenibbli, innovattivi u 
soċjali, iżda wkoll fl-għoti ta' appoġġ 
kapitali lill-intrapriżi żgħar u ta' daqs 
medju (SMEs) milquta b'mod negattiv 
mill-kriżi;

3. Ifakkar li l-intrapriżi żgħar u ta' 
daqs medju (SMEs) jibqgħu s-sinsla tal-
ekonomija Ewropea u tas-suq tax-xogħol, 
u se jkomplu jaqdu rwol vitali fil-ħolqien 
tal-impjiegi u t-tkabbir; jissottolinja l-
importanza ta' Programm tas-Suq Uniku 
ffinanzjat b'mod adegwat sabiex il-
kompetittività tan-negozji ż-żgħar tingħata 
spinta bl-iżvilupp ta' ħiliet diġitali u 
intraprenditorjali; jenfasizza, barra minn 
hekk, il-potenzjal tal-programm InvestEU 
fl-ingranaġġ ta' investimenti sostenibbli, 
innovattivi u soċjali, iżda wkoll fl-għoti ta' 
appoġġ kapitali u investiment lill-kapital 
uman tal-SMEs milquta b'mod negattiv 
mill-kriżi; jenfasizza, b'mod partikolari, 
ir-rwol kruċjali tal-intrapriżi tal-
ekonomija soċjali li jwettqu funzjonijiet 
soċjali importanti u li spiss jipprovdu 
impjieg lil gruppi vulnerabbli u esklużi u 
l-ħtieġa li dawn jiġu appoġġjati;

Emenda 32

Mozzjoni għal riżoluzzjoni
Paragrafu 3a (ġdid)

Mozzjoni għal riżoluzzjoni Emenda

3a. Jenfasizza l-vulnerabbiltà tal-
SMEs għall-kriżi attwali, it-
trasformazzjonijiet qawwija kontinwi fis-
suq tax-xogħol u n-nuqqas ta' ħiliet; 
jenfasizza, barra minn hekk, li l-SMEs 
huma affettwati b'mod partikolari minn 
piż amministrattiv eċċessiv, li huwa 
rilevanti b'mod speċjali fil-kuntest tal-
kriżi ekonomika kkawżata mill-pandemija 
tal-COVID-19;

Emenda 33
Mozzjoni għal riżoluzzjoni
Paragrafu 3b (ġdid)

Mozzjoni għal riżoluzzjoni Emenda

3b. Jenfasizza li pagi li jiggarantixxu 
l-għajxien huma element essenzjali ta' 
kundizzjonijiet tax-xogħol ġusti u għal 
ekonomija soċjali tas-suq li tirnexxi, u li l-
pagi għandhom jippermettu lill-ħaddiema 
jissodisfaw il-ħtiġijiet tagħhom u dawk 
tal-familji tagħhom; jemmen li kull 
ħaddiem fl-UE għandu jirċievi paga li 
tiżgura mill-inqas standard tal-għajxien 
deċenti; jenfasizza li l-baġit tal-UE 
għandu jirfed l-investimenti f'impjiegi ta' 
kwalità u pagi li jiggarantixxu l-għajxien;

Emenda 34
Mozzjoni għal riżoluzzjoni
Paragrafu 3c (ġdid)

Mozzjoni għal riżoluzzjoni Emenda

3c. Itenni li l-appoġġ finanzjarju kollu 
tal-UE lill-impriżi għandu jkun soġġett 
għall-konformità tagħhom mal-
kundizzjonijiet tax-xogħol u l-impjiegi 
applikabbli u/jew mal-obbligazzjonijiet ta' 
min iħaddem li jirriżultaw mill-ftehimiet 
kollettivi rilevanti;

Emenda 35

Mozzjoni għal riżoluzzjoni
Paragrafu 3d (ġdid)

Mozzjoni għal riżoluzzjoni Emenda

3d. Jenfasizza li l-baġit tal-Unjoni 
għandu jappoġġja lill-Istati Membri biex 
jissodisfaw l-impenn tagħhom għall-
Konvenzjoni tal-ILO dwar l-Ispezzjoni 
tax-Xogħol fir-rigward tal-għadd ta' 
spetturi tax-xogħol billi jassisti lill-Istati 
Membri fiż-żieda tal-kapaċità ta' infurzar 
tagħhom u fl-ilħuq tar-rakkomandazzjoni 
tal-ILO ta' spettur tax-xogħol wieħed għal 
kull 10 000 ħaddiem, u fit-tisħiħ tar-rwol 

tar-rappreżentanti tas-saħħa u s-sigurtà 
fuq il-post tax-xogħol tat-trejdjunjins;

Emenda 36

Mozzjoni għal riżoluzzjoni
Paragrafu 3e (ġdid)

Mozzjoni għal riżoluzzjoni Emenda

3e. Jirrimarka li għandhom ikunu 
disponibbli mezzi finanzjarji biex jiġu 
żgurati l-applikazzjoni u l-infurzar 
korretti u sħaħ tar-regoli dwar is-saħħa u 
s-sigurtà fuq il-post tax-xogħol (OSH), 
miżura ewlenija biex jiġi limitat it-tixrid 
tal-virus SARS-COVID2 u biex l-
attivitajiet ekonomiċi jerġgħu jinġiebu 
għan-normal;

Emenda 37

Mozzjoni għal riżoluzzjoni
Paragrafu 3f (ġdid)

Mozzjoni għal riżoluzzjoni Emenda

3f. Itenni li l-ispettorati tax-xogħol 
għandhom ikunu involuti b'mod qawwi, 
kemm fl-infurzar tal-miżuri tal-OSH 
immirati lejn il-prevenzjoni tal-infezzjoni 
tal-COVID-19 kif ukoll fl-iżvilupp ta' 
gwida u assistenza lill-impjegaturi u lill-
ħaddiema u li għandha tingħata 
attenzjoni partikolari lis-setturi b'riskju 
għoli, bħall-kura tas-saħħa, is-servizzi, l-
edukazzjoni u t-trasport;

Emenda 38

Mozzjoni għal riżoluzzjoni
Paragrafu 4

Mozzjoni għal riżoluzzjoni Emenda

4. Jenfasizza l-ħtieġa kontinwa li jsir 4. Jenfasizza l-ħtieġa kontinwa li jsir 

investiment fir-riċerka u l-innovazzjoni, 
b'mod partikolari biex l-UE tkun forza 
mexxejja fit-tranżizzjonijiet ekoloġiċi u 
diġitali; jissottolinja, f'dan ir-rigward, il-
merti partikolari ta' Orizzont Ewropa, u jqis 
essenzjali li l-SMEs jingħataw appoġġ 
adegwat fir-riċerka u l-innovazzjoni sabiex 
ikunu jistgħu jieħdu sehem b'mod attiv 
f'dawn l-isfidi enormi;

investiment fl-edukazzjoni, fir-riċerka u l-
innovazzjoni, b'mod partikolari biex l-UE 
tkun forza mexxejja fit-tranżizzjonijiet 
ekoloġiċi u diġitali; jissottolinja, f'dan ir-
rigward, il-merti partikolari ta' Orizzont 
Ewropa, u jqis essenzjali li l-SMEs 
jingħataw appoġġ adegwat fl-edukazzjoni, 
inkluż l-edukazzjoni u t-taħriġ 
vokazzjonali (VET), fir-riċerka u l-
innovazzjoni sabiex ikunu jistgħu jieħdu 
sehem b'mod attiv f'dawn l-isfidi enormi;

Emenda 39

Mozzjoni għal riżoluzzjoni
Paragrafu 4a (ġdid)

Mozzjoni għal riżoluzzjoni Emenda

4a. Jilqa' l-finanzjament addizzjonali 
disponibbli taħt REACT-EU għas-
sena 2022, b'mod partikolari fir-rigward 
tal-operazzjonijiet tal-FSE u tal-FEAD u 
jħeġġeġ lill-Istati Membri jużaw dawn ir-
riżorsi malajr biex itaffu l-impatti soċjali 
tal-kriżi;

Emenda 40

Mozzjoni għal riżoluzzjoni
Paragrafu 5

Mozzjoni għal riżoluzzjoni Emenda

5. Jappoġġja bil-qawwa l-politika 
reġjonali bħala l-istrument ta' investiment 
ewlieni tal-baġit tal-UE li jippermetti l-
koeżjoni ekonomika, soċjali u territorjali, u 
wieħed mill-pedamenti tal-irkupru; 
jenfasizza r-rwol tagħha biex jintlaħqu l-
objettivi strateġiċi tal-UE bħall-impjiegi, l-
ekonomija ekoloġika u l-innovazzjoni, u 
bħala forza mexxejja ta' Unjoni aktar 
inklużiva u sostenibbli;

5. Jappoġġja bil-qawwa il-fondi 
strutturali u ta' investiment Ewropej bħala 
l-istrument ta' finanzjament ewlieni tal-
baġit tal-UE li jippermetti l-koeżjoni 
ekonomika, soċjali u territorjali, u wieħed 
mill-pedamenti tal-irkupru; jenfasizza r-
rwol tagħhom biex jintlaħqu l-objettivi 
strateġiċi tal-UE bħall-impjiegi, il-ġlieda 
kontra l-faqar, l-ekonomija newtrali għall-
klima u l-innovazzjoni, u bħala forza 
mexxejja ta' Unjoni aktar inklużiva u 
sostenibbli; jenfasizza l-isfidi l-ġodda li 
qed tiffaċċja l-politika reġjonali u 

speċjalment it-tranżizzjoni ġusta u l-
ħtieġa li jiġu sostnuti u żviluppati l-
potenzjal industrijali u l-kapital uman tar-
reġjuni affettwati; jenfasizza li l-politika 
reġjonali trid taqdi rwol ewlieni fit-tisħiħ 
tal-opportunitajiet ta' xogħol ugwali għal 
kulħadd u fl-appoġġ tat-taħriġ mill-ġdid 
tal-ħaddiema billi tipprovdi taħriġ 
adegwat tul il-ħajja; jenfasizza l-
importanza tal-ugwaljanza bejn il-ġeneri 
għall-implimentazzjoni tal-fondi peress li 
hija kundizzjoni neċessarja għall-kisba 
tal-objettivi tal-UE ta' tkabbir, l-impjiegi u 
l-koeżjoni soċjali;

Emenda 41
Mozzjoni għal riżoluzzjoni
Paragrafu 5a (ġdid)

Mozzjoni għal riżoluzzjoni Emenda

5a. Jenfasizza li matul u wara l-
pandemija, il-prijorità hi li jiġu 
ppreservati l-impjiegi, u għal dan il-għan, 
il-baġit tal-UE għandu jirrifletti u 
jikkoordina aħjar il-kontinwazzjoni u l-
estensjoni tal-miżuri ta' emerġenza biex 
jiġu protetti l-ħaddiema kollha, inklużi l-
ħaddiema prekarji u dawk li jaħdmu għal 
rashom, sakemm ikun meħtieġ sal-
irkupru sħiħ tal-ekonomija;

Emenda 42
Mozzjoni għal riżoluzzjoni
Paragrafu 5b (ġdid)

Mozzjoni għal riżoluzzjoni Emenda

5b. Jenfasizza li l-programmi tal-
Unjoni għandhom jiffukkaw fuq proġetti 
li jippromwovu u jtejbu s-salvagwardja 
tal-impjiegi eżistenti u l-ħolqien ta' 
impjiegi ġodda ta' kwalità bi drittijiet u 
pagi u kundizzjonijiet tax-xogħol stabbli u 
rregolati, u għandhom ukoll jiġġieldu 
b'mod effettiv u deċiżiv il-faqar u l-

esklużjoni soċjali; jissottolinja wkoll l-
importanza li jinqered il-faqar, inkluż il-
faqar fost it-tfal, u li jiġu indirizzati l-
inugwaljanzi soċjali u l-qgħad fost iż-
żgħażagħ u l-aċċess tagħhom għas-suq 
tax-xogħol;

Emenda 43
Mozzjoni għal riżoluzzjoni
Paragrafu 5c (ġdid)

Mozzjoni għal riżoluzzjoni Emenda

5c. Huwa tal-fehma li l-monitoraġġ 
tal-effetti tal-qgħad matul il-pandemija, 
speċjalment fejn żdied b'mod sinifikanti, 
se jkun importanti, peress li dawn l-
impatti jistgħu jkunu aktar diffiċli biex 
jittaffew b'appoġġ temporanju u 
jenfasizza wkoll li r-reviżjoni tal-
istandards tal-protezzjoni tal-qgħad u l-
politiki attivi tas-suq tax-xogħol se jkunu 
strumentali fl-indirizzar tal-bidliet 
antiċipati fl-istrutturi tas-suq tax-xogħol;

Emenda 44
Mozzjoni għal riżoluzzjoni
Paragrafu 5d (ġdid)

Mozzjoni għal riżoluzzjoni Emenda

5d. Jemmen bis-sħiħ li l-ħaddiema 
kollha, irrispettivament mill-istatus tal-
impjieg tagħhom jew mis-settur tax-
xogħol, għandhom jibbenefikaw mill-
protezzjoni pprovduta mil-leġiżlazzjoni 
tax-xogħol irrispettivament mill-kuntratt 
tax-xogħol tagħhom jew min-natura tar-
relazzjoni ta' impjieg tagħhom u 
għandhom ikunu protetti minn 
kwalunkwe forma ta' diskriminazzjoni jew 
derogi li jippenalizzaw ħaddiema 
żgħażagħ jew gruppi vulnerabbli oħra; 
jirrikonoxxi li l-biċċa l-kbira tas-setturi l-
aktar milquta mill-kriżi tal-COVID-19 
kienu setturi essenzjali u bi prevalenza 

femminili, li wħud minnhom għandhom 
kundizzjonijiet tax-xogħol prekarji, u li 
għandhom isiru sforzi speċjali, u 
għandhom jiġu allokati riżorsi speċjali 
matul il-perjodu ta' rkupru, biex jittejbu l-
kundizzjonijiet tal-impjieg u r-
rikonoxximent ta' tali setturi;

Emenda 45
Mozzjoni għal riżoluzzjoni
Paragrafu 6

Mozzjoni għal riżoluzzjoni Emenda

6. Jafferma mill-ġdid l-importanza u l-
potenzjal tal-Programm EU4Health, li taħt 
il-Qafas Finanzjarju Pluriennali (QFP) il-
ġdid sar l-akbar programm tas-saħħa li qatt 
ġie ffinanzjat mill-baġit tal-UE; jistenna li 
jissaħħu s-sinerġiji bejn il-programmi 
kollha tal-UE li jipprovdu investimenti 
addizzjonali fis-settur tas-saħħa bħall-
FSE+, il-FEŻR, Orizzont Ewropa u 
Ewropa Diġitali;

6. Jafferma mill-ġdid l-importanza u l-
potenzjal tal-Programm EU4Health, li taħt 
il-Qafas Finanzjarju Pluriennali (QFP) il-
ġdid sar l-akbar programm tas-saħħa li qatt 
ġie ffinanzjat mill-baġit tal-UE; jappella 
għall-użu tal-fondi tal-Unjoni biex jiġi 
żgurat l-aċċess għas-saħħa għal kulħadd 
billi jiġi promoss l-istabbiliment ta' 
persunal mediku u ż-żamma tal-isptarijiet 
fiż-żoni rurali; iħeġġeġ bil-qawwa l-
istabbiliment ta' standards komuni għall-
protezzjoni tas-saħħa tal-ħaddiema u l-
istabbiliment ta' soluzzjonijiet ibbilanċjati 
biex jiġi żgurat l-aċċess għat-tilqim li 
jibda mill-gruppi l-aktar esposti; jistenna 
li jissaħħu s-sinerġiji bejn il-programmi 
kollha tal-UE li jipprovdu investimenti 
addizzjonali fis-settur tas-saħħa bħall-
FSE+, il-FEŻR, Orizzont Ewropa u 
Ewropa Diġitali;

Emenda 46
Mozzjoni għal riżoluzzjoni
Paragrafu 6a (ġdid)

Mozzjoni għal riżoluzzjoni Emenda

6a. Jenfasizza l-ħtieġa li jissaħħu s-
sistemi tas-saħħa pubblika universali u 
solidali, bħala parti mill-mudell soċjali 
tal-UE u l-impenn għal servizzi pubbliċi 
ta' kwalità billi jsir investiment f'sistemi 

pubbliċi mingħajr skop ta' qligħ, biex jiġi 
żgurat li jkun hemm biżżejjed persunal 
kwalifikat, imħarreġ sew u remunerat 
tajjeb, li jkun kapaċi jlaħħaq mal-ħtiġijiet 
tal-popolazzjoni; jirrakkomanda bil-
qawwa l-investimenti fl-edukazzjoni u l-
ħiliet billi tittejjeb l-ispeċjalizzazzjoni tal-
programmi ta' taħriġ okkupazzjonali u 
billi l-ħaddiema jingħataw id-dritt li 
jkollhom aċċess għal politiki attivi tas-suq 
tax-xogħol; jistieden lill-Istati Membri 
jindirizzaw in-nuqqasijiet f'termini ta' 
professjonisti tal-kura tas-saħħa billi 
jinvestu fil-ħiliet u billi jistmaw u 
jappoġġjaw il-professjonijiet tal-kura tas-
saħħa u jagħmluhom aktar attraenti u 
aċċessibbli, b'enfasi speċifika fuq iż-żoni 
rurali u remoti;

Emenda 47
Mozzjoni għal riżoluzzjoni
Paragrafu 6b (ġdid)

Mozzjoni għal riżoluzzjoni Emenda

6b. Jenfasizza li hemm riskju 
sinifikanti li jsofru problemi ta' saħħa 
mentali u livell aktar baxx ta' benessri 
mentali li jkun aggravat kemm mit-telf ta' 
impjiegi kif ukoll min-nuqqas ta' sigurtà 
tal-impjiegi u huwa tal-fehma li n-nies se 
jkollhom bżonn aktar appoġġ biex 
jerġgħu lura għan-normal u biex ilaħħqu 
mal-kwistjonijiet imqajma mill-pandemija 
u jistieden lill-Istati Membri jagħtu 
attenzjoni lill-modi kif itaffu r-riskji tas-
saħħa mentali fil-każ ta' mewġiet ulterjuri 
tal-coronavirus COVID-19;

Emenda 48
Mozzjoni għal riżoluzzjoni
Titolu (ġdid)

Mozzjoni għal riżoluzzjoni Emenda

L-irkupru soċjali u l-implimentazzjoni tal-

Pilastru Ewropew tad-Drittijiet Soċjali

Emenda 49
Mozzjoni għal riżoluzzjoni
Paragrafu 6c (ġdid)

Mozzjoni għal riżoluzzjoni Emenda

6c. Ifakkar li l-implimentazzjoni tal-
Pilastru Ewropew tad-Drittijiet Soċjali fuq 
il-bażi ta' tkabbir sostenibbli ta' 
ekonomija tas-suq soċjali ferm 
kompetittiva, bil-għan li jinkiseb livell 
massimu ta' impjiegi u progress soċjali, 
tiġi promossa l-ugwaljanza għal kulħadd 
u s-solidarjetà bejn il-ġenerazzjonijiet, u 
jiġu salvagwardjati d-drittijiet tat-tfal, kif 
minqux fit-Trattat dwar l-Unjoni 
Ewropea, hija ċ-ċavetta għall-ħolqien ta' 
impjiegi ta' kwalità u aktar prosperità 
għal kulħadd;

Emenda 50
Mozzjoni għal riżoluzzjoni
Paragrafu 6d (ġdid)

Mozzjoni għal riżoluzzjoni Emenda

6d. Jenfasizza l-importanza tal-aċċess 
għal drittijiet ugwali bħall-protezzjoni 
soċjali u l-protezzjoni tal-introjtu u l-
ħtieġa għal azzjoni urġenti biex jiġi 
indirizzat il-qgħad – inkluż il-qgħad fost 
iż-żgħażagħ, speċjalment matul il-kriżi 
tal-COVID-19; ifakkar li permezz tal-
implimentazzjoni tal-Pilastru Ewropew 
tad-Drittijiet Soċjali (EPSR), dawk id-
drittijiet se jiġu estiżi għall-ħaddiema 
kollha, irrispettivament mir-relazzjoni ta' 
impjieg tagħhom, u jestendu l-istess 
drittijiet ta' kopertura għall-ħaddiema 
mhux standard u għall-persuni li jaħdmu 
għal rashom; jemmen li l-
implimentazzjoni tal-EPSR għandha tiġi 
kkomplementata bit-twaqqif ta' 
mekkaniżmi Ewropej ta' riassigurazzjoni 

biex jiġu protetti l-impjiegi u l-ġlieda 
kontra l-qgħad, inkluża l-preservazzjoni 
tal-impjiegi u l-introjtu tal-ħaddiema 
f'sitwazzjonijiet ta' xokkijiet esterni;

Emenda 51
Mozzjoni għal riżoluzzjoni
Paragrafu 6e (ġdid)

Mozzjoni għal riżoluzzjoni Emenda

6e. Huwa tal-opinjoni li Pjan ta' 
Azzjoni ambizzjuż ta' livell għoli biex 
jimplimenta l-20 prinċipju tal-Pilastru 
Ewropew tad-Drittijiet Soċjali (EPSR) 
b'impenji għal konverġenza 'l fuq se jgħin 
biex l-UE tikseb tkabbir ekonomiku 
bbilanċjat u sostenibbli, tippromwovi l-
koeżjoni soċjali u territorjali u 
tapprofondixxi l-integrazzjoni ekonomika 
u politika tal-UE; jemmen bis-sħiħ li l-
pjan ta' azzjoni se jservi bħala għodda 
għall-UE, l-Istati Membri, u s-sħab soċjali 
biex jindirizzaw l-isfidi li qed tiffaċċja l-
Ewropa bħad-diġitalizzazzjoni, it-
tranżizzjoni ekoloġika u t-tibdil 
demografiku u se jgħin biex jittaffew l-
effetti negattivi tal-pandemija tal-COVID-
19 fuq is-saħħa, l-impjiegi, l-aspetti 
soċjali u ekonomiċi; jenfasizza li 
għandhom jiġu allokati riżorsi adegwati 
biex jiġi ffinanzjat il-pjan ta' azzjoni u 
sakemm l-effetti ekonomiċi tal-pandemija 
jkunu viżibbli jiġu kkomplementati mill-
Klawsola ta' Pajsaġġ Ġenerali appoġġjata 
minn politiki koerenti tal-BĊE, kif ukoll 
il-patt ta' Stabbiltà u Tkabbir li jimmiraw 
lejn benessri ġenerali tan-nies, l-
inklużività tas-suq tax-xogħol, u l-
protezzjoni tal-ħaddiema;

Emenda 52
Mozzjoni għal riżoluzzjoni
Paragrafu 6f (ġdid)

Mozzjoni għal riżoluzzjoni Emenda

6f. Huwa tal-fehma li l-Faċilità għall-
Irkupru u r-Reżiljenza (RRF) għandha 
tikkontribwixxi għall-implimentazzjoni 
tal-Pilastru Ewropew tad-Drittijiet Soċjali, 
sabiex jinħolqu impjiegi stabbli ta' 
kwalità, koeżjoni u inklużjoni soċjali u 
jenfasizza li l-objettivi soċjali għandhom 
jiġu integrati fil-leġiżlazzjoni u r-
regolamenti rilevanti kollha u fil-pjanijiet 
ta' implimentazzjoni marbuta ma' Next 
Generation EU;

Emenda 53
Mozzjoni għal riżoluzzjoni
Paragrafu 6g (ġdid)

Mozzjoni għal riżoluzzjoni Emenda

6g. Ifakkar li d-djalogu soċjali u s-
sħab soċjali jeħtiġilhom ikunu l-pedament 
tal-Pjan ta' Rkupru, biex tinħoloq sjieda 
għar-riformi u l-investiment u biex jiġi 
żgurat li t-tranżizzjonijiet ambjentali u 
diġitali jkunu soċjalment ġusti u jemmen 
li n-negozjar kollettiv huwa essenzjali biex 
jiġu pprovduti impjiegi effiċjenti u eżiti 
soċjali, filwaqt li jiġu żgurati 
promulgazzjoni u implimentazzjoni aħjar 
tad-drittijiet soċjali; jenfasizza li s-sħab 
soċjali, kemm fil-livell nazzjonali kif ukoll 
f'dak tal-UE, għandhom jikkontribwixxu 
b'mod sostanzjali għall-implimentazzjoni 
tal-EPSR u jkunu involuti b'mod 
sistematiku fit-tfassil, l-implimentazzjoni 
u l-monitoraġġ tal-Pjanijiet ta' Rkupru u 
ta' Reżiljenza nazzjonali u Ewropej;

Emenda 54

Mozzjoni għal riżoluzzjoni
Titolu

Mozzjoni għal riżoluzzjoni Emenda

L-indirizzar tal-isfida tat-tranżizzjonijiet 
diġitali u ekoloġiċi

L-indirizzar tal-isfida tat-tranżizzjonijiet 
diġitali u ekoloġiċi u l-ġustizzja soċjali

Emenda 55

Mozzjoni għal riżoluzzjoni
Paragrafu 7

Mozzjoni għal riżoluzzjoni Emenda

7. Jenfasizza l-urġenza, imsaħħa mill-
kriżi tal-COVID-19, biex jingħalaq id-
distakk diġitali u tiżdied it-trasformazzjoni 
diġitali tal-Ewropa; jindika l-importanza 
tas-sinerġiji bejn il-programmi tal-UE 
biex jinħolqu kundizzjonijiet ta' suċċess 
biex titħaffef l-adozzjoni fis-suq ta' 
teknoloġiji u innovazzjonijiet 
rivoluzzjonarji; iqis li l-programm 
Ewropa Diġitali huwa essenzjali biex 
tittejjeb il-kompetittività tal-Ewropa fl-
ekonomija diġitali globali u biex tinkiseb 
is-sovranità teknoloġika; jistenna li dan 
il-programm se jagħti spinta lill-
investimenti fil-computing ta' prestazzjoni 
għolja tal-UE, l-intelliġenza artifiċjali, iċ-
ċibersigurtà, kif ukoll il-promozzjoni ta' 
ħiliet diġitali avvanzati fl-ekonomija u s-
soċjetà kollha;

7. Ifakkar li t-tranżizzjoni lejn 
ekonomija diġitali u newtrali għall-klima 
għandha tkun ibbażata fuq il-ġustizzja 
soċjali, aktar benessri, progress soċjali, 
sigurtà, prosperità, ugwaljanza u 
inklużjoni u għandha twassal għal 
kundizzjonijiet tax-xogħol deċenti u 
tirrispetta bis-sħiħ id-drittijiet tax-xogħol; 
jenfasizza li dan jeħtieġ investimenti biex 
jiġu adattati l-faċilitajiet ta' produzzjoni 
industrijali u jittejbu l-infrastrutturi 
relatati, il-konnettività, is-sigurtà tan-
network, u l-organizzazzjoni futura tax-
xogħol, kif ukoll l-investimenti f'modi 
ġodda li jitwassal l-appoġġ soċjali u 
organizzazzjonali tal-kundizzjonijiet tax-
xogħol tat-teleħaddiema u l-introduzzjoni 
ta' "dritt għall-iskonnessjoni"; jenfasizza 
l-urġenza, imsaħħa mill-kriżi tal-COVID-
19, biex jingħalaq id-distakk diġitali u 
tiżdied it-trasformazzjoni diġitali tal-
Ewropa; jenfasizza, barra minn hekk, il-
ħtieġa li jiġi żgurat li l-investimenti 
diġitali u t-tranżizzjoni diġitali jkunu 
inklużivi u li ħadd ma jitħalla jaqa' lura, 
b'mod partikolari fir-rigward ta' gruppi u 
reġjuni żvantaġġati; f'dan il-kuntest 
jenfasizza l-importanza li jiġi żgurat 
aċċess mifrux għal kulħadd, inkluż f'żoni 
remoti u rurali, għall-internet u l-għodod 
diġitali kif ukoll għall-edukazzjoni u t-
taħriġ diġitali, b'mod partikolari għall-
persuni b'diżabbiltà u l-anzjani;

Emenda 56

Mozzjoni għal riżoluzzjoni
Paragrafu 7a (ġdid)

Mozzjoni għal riżoluzzjoni Emenda

7a. Jindika l-importanza tas-sinerġiji 
bejn il-programmi tal-UE biex jinħolqu 
kundizzjonijiet ta' suċċess biex titħaffef l-
adozzjoni fis-suq ta' teknoloġiji u 
innovazzjonijiet rivoluzzjonarji; iqis li l-
programm Ewropa Diġitali huwa 
essenzjali biex tittejjeb il-kompetittività 
tal-Ewropa fl-ekonomija diġitali globali u 
biex tinkiseb is-sovranità teknoloġika; 
jistenna li dan il-programm se jagħti 
spinta lill-investimenti fil-computing ta' 
prestazzjoni għolja tal-UE, l-intelliġenza 
artifiċjali, iċ-ċibersigurtà, kif ukoll il-
promozzjoni ta' ħiliet diġitali avvanzati fl-
ekonomija u s-soċjetà kollha; huwa tal-
opinjoni li t-trasformazzjoni diġitali trid 
tkun ibbażata fuq approċċ iċċentrat fuq il-
bniedem u etiku peress li d-dinjità tal-
bniedem u d-drittijiet tal-bniedem jeħtieġ 
li jiġu protetti fl-istadji kollha tal-iżvilupp 
u l-użu ta' għodod diġitali u l-intelliġenza 
artifiċjali;

Emenda 57
Mozzjoni għal riżoluzzjoni
Paragrafu 7b (ġdid)

Mozzjoni għal riżoluzzjoni Emenda

7b. Jenfasizza li hija meħtieġa 
reazzjoni qawwija għall-isfidi l-ġodda tal-
Ekonomija Gig, bil-proliferazzjoni ta' 
għadd dejjem jikber ta' pjattaformi 
diġitali, u n-nuqqas ta' protezzjonijiet u 
drittijiet tal-ħaddiema minħabba l-użu 
estensiv ta' impjieg indipendenti fittizju 
jew prekarjetà li tolqot prinċipalment lill-
ħaddiema żgħażagħ, u gruppi vulnerabbli 
oħra; jenfasizza li hu kruċjali li jsir l-
aħjar użu mill-baġit ġenerali għall-2022 u 
jiġu indirizzati l-politiki dwar il-ħiliet 

futuri u miżuri li jappoġġjaw it-
tranżizzjoni tas-suq tax-xogħol u 
aġġustament aħjar għat-tibdil 
demografiku, l-awtomatizzazzjoni u d-
diġitalizzazzjoni, partikolarment b'titjib fl-
integrazzjoni ta' gruppi potenzjalment 
vulnerabbli u żvantaġġati fis-suq tax-
xogħol;

Emenda 58
Mozzjoni għal riżoluzzjoni
Paragrafu 8

Mozzjoni għal riżoluzzjoni Emenda

8. Jenfasizza r-rwol ċentrali tal-baġit 
tal-UE fl-iżgurar tas-suċċess tal-Patt 
Ekoloġiku Ewropew u t-tranżizzjoni ġusta 
lejn ekonomija aktar sostenibbli u 
reżiljenti; jenfasizza b'mod partikolari l-
ħtieġa li jiġi żgurat li riżorsi adegwati 
jirfdu l-istrateġija l-ġdida għat-tkabbir, 
sabiex l-Unjoni tkun tista' twettaq l-impenji 
tagħha filwaqt li tiżgura li ħadd ma jitħalla 
lura, u biħsiebu jimmonitorja mill-qrib l-
implimentazzjoni tal-istrateġija fil-
Baġit 2022; jissottolinja, f'dan il-kuntest, li 
infrastruttura tal-UE moderna u reżiljenti 
hija komponent ewlieni biex terġa' tinkiseb 
il-kompetittività u tinbena l-awtonomija 
strateġika tal-UE; jirrikonoxxi, għalhekk, 
il-valur miżjud tal-Faċilità Nikkollegaw l-
Ewropa (FNE) u l-programmi spazjali tal-
UE;

8. Jenfasizza r-rwol ċentrali tal-baġit 
tal-UE fl-iżgurar tas-suċċess tal-Patt 
Ekoloġiku Ewropew u t-tranżizzjoni ġusta 
lejn ekonomija aktar sostenibbli u reżiljenti 
billi jittejjeb il-benessri ta' kulħadd u 
jitnaqqsu l-inugwaljanzi soċjali u l-
iżbilanċi ekonomiċi bejn l-Istati Membri, 
u d-disparitajiet bejn il-ġeneru u l-
ġenerazzjonijiet; jenfasizza b'mod 
partikolari l-ħtieġa li jiġi żgurat li riżorsi 
adegwati jirfdu l-istrateġija l-ġdida għat-
tkabbir, sabiex l-Unjoni tkun tista' twettaq 
l-impenji tagħha filwaqt li tiżgura li 
tranżizzjoni ġusta m'għandha tħalli li 
ħadd u l-ebda post ma jitħalla lura u 
għandha tindirizza l-inugwaljanzi soċjali 
u ekonomiċi u timmira l-protezzjoni tal-
ħaddiema b'mod partikolari, u biħsiebu 
jimmonitorja mill-qrib l-implimentazzjoni 
tal-istrateġija, kif ukoll l-integrazzjoni tal-
klima u l-bijodiversità fil-Baġit 2022; 
itenni li t-tranżizzjoni lejn ekonomija 
newtrali għall-klima u soċjetà sostenibbli 
trid titwettaq flimkien mal-
implimentazzjoni tal-Pilastru Ewropew 
tad-Drittijiet Soċjali; jissottolinja, f'dan il-
kuntest, li infrastruttura tal-UE moderna u 
reżiljenti hija komponent ewlieni biex 
terġa' tinkiseb il-kompetittività u tinbena l-
awtonomija strateġika tal-UE; jirrikonoxxi, 
għalhekk, il-valur miżjud tal-Faċilità 
Nikkollegaw l-Ewropa (FNE) u l-

programmi spazjali tal-UE;

Emenda 59
Mozzjoni għal riżoluzzjoni
Paragrafu 8a (ġdid)

Mozzjoni għal riżoluzzjoni Emenda

8a. Jilqa' l-Fond għal Tranżizzjoni 
Ġusta (JTF) u jenfasizza li l-JTF irid 
jiffoka fuq il-ħtiġijiet tal-individwi u l-
benessri soċjali u jwassal għas-
sostenibbiltà soċjali billi jappoġġja l-
ħolqien ta' impjiegi deċenti u sostenibbli, 
it-taħriġ mill-ġdid tal-ħaddiema, u l-
ħolqien ta' infrastruttura soċjali sabiex 
ħadd ma jitħalla lura; jemmen bis-sħiħ li 
l-miżuri ta' tranżizzjoni ġusta se 
jippermettu implimentazzjoni sħiħa tat-
tranżizzjoni ekoloġika u diġitali, filwaqt li 
jiżguraw lill-ħaddiema li se jkomplu 
jkollhom impjieg stabbli jew dħul li huwa 
biżżejjed biex jippreserva standard ta' 
għajxien tajjeb għalihom u għall-familji 
tagħhom u jippromwovi għal dan il-għan 
l-aċċess għal opportunitajiet ta' impjieg 
ta' kwalità, politiki attivi tas-suq tax-
xogħol, inklużi politiki ta' taħriġ mill-ġdid 
u taħriġ u investimenti massivi fil-ħolqien 
tal-impjiegi u governanza bbażata fuq id-
djalogu soċjali;

Emenda 60
Mozzjoni għal riżoluzzjoni
Titolu

Mozzjoni għal riżoluzzjoni Emenda

L-għoti ta' prospetti aħjar għall-
ġenerazzjoni żagħżugħa u l-indirizzar tal-
isfidi demografiċi

L-għoti ta' prospetti aħjar għall-
ġenerazzjoni żagħżugħa u l-indirizzar tal-
isfidi soċjali u demografiċi

Emenda 61
Mozzjoni għal riżoluzzjoni
Paragrafu -9 (ġdid)

Mozzjoni għal riżoluzzjoni Emenda

-9. Jappoġġja, għalhekk, baġit tal-UE 
li jippromwovi l-ugwaljanza fl-istadji 
kollha tal-ħajja – mill-bidu sal-aħħar ta' 
ħajjet in-nies; għal dan il-għan, jitlob li 
jinħoloq programm biex jappoġġja lill-
Istati Membri li jixtiequ jistabbilixxu jew 
isaħħu network pubbliku u universali tal-
kura tat-tfal u l-kura tal-anzjani, kif ukoll 
network pubbliku għal dawk li jiddependu 
ħafna fuq il-kura bħall-persuni 
b'diżabbiltà jew dawk bi ħtiġijiet ta' kura 
fuq terminu twil;

Emenda 62

Mozzjoni għal riżoluzzjoni
Paragrafu 9

Mozzjoni għal riżoluzzjoni Emenda

9. Jissottolinja li, kif kien il-każ wara 
l-kriżi finanzjarja tal-2008, iż-żgħażagħ 
għal darb'oħra ntlaqtu b'mod partikolari 
mill-konsegwenzi tal-kriżi tal-COVID-19; 
jenfasizza, għalhekk, li l-possibilitajiet 
kollha ta' finanzjament għandhom jiġu 
esplorati bis-sħiħ biex jittejbu b'suċċess l-
inklużjoni fis-suq tax-xogħol u l-prospetti 
tal-ħajja għaż-żgħażagħ;

9. Jirrimarka l-bidliet fid-drawwiet 
tal-ħajja u x-xejriet tax-xogħol li 
jirriżultaw mill-pandemija tal-COVID-19; 
jissottolinja li, kif kien il-każ wara l-kriżi 
finanzjarja tal-2008, iż-żgħażagħ, 
speċjalment dawk li jappartjenu għall-
gruppi vulnerabbli, għal darb'oħra ntlaqtu 
b'mod partikolari mill-konsegwenzi tal-
kriżi tal-COVID-19; jenfasizza li għandu 
jingħata appoġġ speċifiku lill-ħaddiema 
żgħażagħ, li huma fost dawk l-aktar 
milquta mill-kriżi anke minħabba l-fatt li 
spiss ikunu impjegati f'kundizzjonijiet 
tax-xogħol prekarji u f'impjiegi 
temporanji;

Emenda 63

Mozzjoni għal riżoluzzjoni
Paragrafu 9a (ġdid)

Mozzjoni għal riżoluzzjoni Emenda

9a. Jistieden lill-Istati Membri u lill-
Kummissjoni jagħtu prijorità lill-ġlieda 
kontra l-qgħad fost iż-żgħażagħ, b'mod 
partikolari bħala parti mill-isforz tal-
irkupru Ewropew, jagħmlu użu sħiħ mill-
istrumenti finanzjarji bħall-Garanzija 
għaż-Żgħażagħ, kif ukoll programmi 
Ewropej bħal Erasmus+, u jieħdu azzjoni 
mfassla apposta biex jindirizzaw il-qgħad 
fost iż-żgħażagħ;

Emenda 64

Mozzjoni għal riżoluzzjoni
Paragrafu 9b (ġdid)

Mozzjoni għal riżoluzzjoni Emenda

9b. Jenfasizza, f'dan il-kuntest, li l-
possibbiltajiet kollha ta' finanzjament 
għandhom jiġu esplorati bis-sħiħ biex 
jittejbu b'suċċess l-inklużjoni fis-suq tax-
xogħol u l-prospetti tal-ħajja għaż-
żgħażagħ, u b'hekk jinħolqu 
opportunitajiet aħjar għalihom; jilqa' 
f'dan ir-rigward il-Pakkett ta' Appoġġ 
għall-Impjieg taż-Żgħażagħ, b'mod 
partikolari l-Garanzija għaż-Żgħażagħ 
imsaħħa u jenfasizza l-ħtieġa li l-Istati 
Membri jimplimentaw dan billi jinvestu l-
fondi rilevanti tal-UE disponibbli taħt l-
FSE+, il-YEI, ir-REACT-EU, il-FEŻR u 
l-RRF għall-edukazzjoni, it-taħriġ, it-titjib 
tal-ħiliet u l-impjieg tagħhom; f'dan il-
kuntest, iqis l-importanza li jinħolqu 
programmi ta' monitoraġġ u evalwazzjoni 
għall-Inizjattiva favur l-Impjieg taż-
Żgħażagħ;

Emenda 65

Mozzjoni għal riżoluzzjoni
Paragrafu 9c (ġdid)

Mozzjoni għal riżoluzzjoni Emenda

9c. Ifakkar li Garanzija għaż-
Żgħażagħ imsaħħa u vinkolanti jista' 
jkollha rwol importanti fl-appoġġ lill-
Istati Membri biex jinvestu fil-kuntest tal-
Patt Ekoloġiku Ewropew fil-ħolqien ta' 
opportunitajiet ta' impjieg f'ekonomija 
newtrali għall-klima, effiċjenti fl-użu tal-
enerġija u ċirkolari u biex ikollhom forza 
tax-xogħol b'livell għoli ta' ħiliet għal 
dawn l-impjiegi biex b'hekk jiġi żgurat li 
l-ebda żagħżugħ, speċjalment dawk li 
jappartjenu għal gruppi żvantaġġati, ma 
jitħalla lura fit-tranżizzjoni lejn 
ekonomija newtrali għall-klima;

Emenda 66

Mozzjoni għal riżoluzzjoni
Paragrafu 10

Mozzjoni għal riżoluzzjoni Emenda

10. Jinsisti li l-Unjoni ma tistax issib 
triq sostenibbli lejn l-irkupru mingħajr il-
ġenerazzjoni żagħżugħa tagħha; jirrimarka, 
f'dan ir-rigward, ir-rilevanza estrema taż-
żieda fir-riżorsi finanzjarji għall-
programmi tal-Unjoni bħal Erasmus+, li s-
suċċess tiegħu fit-twessigħ tal-edukazzjoni, 
it-taħriġ u l-opportunitajiet ta' impjieg 
madwar l-Unjoni huwa indiskutibbli; 
jenfasizza l-potenzjal ta' dan il-programm 
fil-promozzjoni, l-eċċellenza, l-
innovazzjoni u l-intraprenditorija b'mod 
inklużiv;

10. Jinsisti li l-Unjoni ma tistax issib 
triq sostenibbli lejn l-irkupru mingħajr il-
ġenerazzjoni żagħżugħa tagħha; barra 
minn hekk, jirrimarka r-rilevanza estrema 
taż-żieda fir-riżorsi finanzjarji għall-
programmi tal-Unjoni li jipprovdu liż-
żgħażagħ b'opportunitajiet biex 
jesperjenzaw l-edukazzjoni jew il-
volontarjat barra minn pajjiżhom bħal 
Erasmus+, li s-suċċess tiegħu fit-twessigħ 
tal-edukazzjoni, it-taħriġ u l-opportunitajiet 
ta' impjieg madwar l-Unjoni huwa 
indiskutibbli; jenfasizza l-potenzjal ta' dan 
il-programm fil-promozzjoni tal-mobbiltà, 
l-eċċellenza, l-innovazzjoni, l-
intraprenditorija u l-konnessjoni 
interpersonali b'mod inklużiv; jenfasizza li 
l-infiq pubbliku għandu jiffoka fuq il-
kapital uman, l-edukazzjoni, it-taħriġ u l-
ħolqien ta' impjiegi ta' kwalità, adattati 
għar-realtajiet il-ġodda tas-suq tax-
xogħol;

Emenda 67

Mozzjoni għal riżoluzzjoni
Paragrafu 10a (ġdid)

Mozzjoni għal riżoluzzjoni Emenda

10a. Jiddeplora l-fatt li aktar minn 
kwart tat-tfal kollha fl-UE qegħdin 
f'riskju ta' faqar jew esklużjoni soċjali; 
jenfasizza li, fil-kuntest tal-irkupru mit-
tifqigħa tal-COVID-19, l-indirizzar tal-
faqar fost it-tfal se jsir saħansitra aktar 
importanti fis-snin li ġejjin; itenni, f'dan 
ir-rigward, l-istedina tiegħu lill-
Kummissjoni biex twettaq urġentement 
Garanzija Ewropea għat-Tfal bil-għan li 
tgħin tiżgura li kull tifel u tifla fl-Ewropa 
f'riskju ta' faqar jew esklużjoni soċjali 
jkollhom aċċess għall-aktar ġabra bażika 
ta' drittijiet bħall-kura tas-saħħa, l-
indukrar tat-tfal, l-edukazzjoni, l-
edukazzjoni bikrija tat-tfal, in-nutrizzjoni 
adegwata u l-akkomodazzjoni deċenti;

Emenda 68
Mozzjoni għal riżoluzzjoni
Paragrafu 10b (ġdid)

Mozzjoni għal riżoluzzjoni Emenda

10b. Jistieden lill-Istati Membri kollha, 
mhux biss dawk l-aktar affettwati mill-
qgħad fost iż-żgħażagħ, biex ikomplu 
jinvestu riżorsi suffiċjenti tal-FSE+ 
f'miżuri li jappoġġjaw l-impjiegi taż-
żgħażagħ u għandhom jallokaw mill-
inqas 12,5 % tar-riżorsi tal-FSE+ 
tagħhom taħt ġestjoni kondiviża għal 
azzjonijiet immirati u riformi strutturali 
biex jappoġġjaw impjiegi taż-żgħażagħ ta' 
kwalità;

Emenda 69
Mozzjoni għal riżoluzzjoni

Paragrafu 10c (ġdid)

Mozzjoni għal riżoluzzjoni Emenda

10c. Itenni r-rwol ċentrali li għandhom 
l-Edukazzjoni u t-Taħriġ Vokazzjonali 
(ETV) fl-għoti ta' għarfien, ħiliet u 
kompetenzi meħtieġa għaż-żgħażagħ li 
jidħlu fis-suq tax-xogħol; jenfasizza l-
ħtieġa li jsir investiment fil-kwalità u l-
attraenza tal-ETV permezz tal-FSE+ u l-
Garanzija għaż-Żgħażagħ imsaħħa;

Emenda 70
Mozzjoni għal riżoluzzjoni
Paragrafu 10d (ġdid)

Mozzjoni għal riżoluzzjoni Emenda

10d. Jistieden, f'dan ir-rigward, lill-
Istati Membri kollha, mhux biss dawk li 
huma l-aktar affettwati mill-faqar fost it-
tfal, jallokaw mill-inqas 5 % tar-riżorsi 
tal-FSE+ b'ġestjoni kondiviża biex 
jappoġġjaw l-attivitajiet fl-ambitu tal-
Garanzija Ewropea għat-Tfal; barra minn 
hekk jistieden lill-Kummissjoni biex 
tagħmel disponibbli r-riżorsi kollha 
possibbli għall-implimentazzjoni tal-
Garanzija għat-Tfal inkluż ir-ReactEU, l-
RRF, eċċ u lill-Istati Membri biex 
jużawhom;

Emenda 71

Mozzjoni għal riżoluzzjoni
Paragrafu 11

Mozzjoni għal riżoluzzjoni Emenda

11. Jenfasizza li jridu jinstabu 
soluzzjonijiet sostenibbli u fit-tul biex jiġu 
miġġielda b'suċċess l-isfidi demografiċi 
strutturali, kif ukoll biex jittaffa l-eżodu ta' 
mħuħ f'żoni rurali, remoti u inqas 
żviluppati tal-UE; jenfasizza l-ħtieġa ta' 
riżorsi finanzjarji sabiex iż-żoni li qed 

11. Jenfasizza li jridu jinstabu 
soluzzjonijiet sostenibbli u fit-tul biex jiġu 
miġġielda b'suċċess l-isfidi demografiċi 
strutturali, kif ukoll biex jittaffa l-eżodu ta' 
mħuħ, in-nuqqas ta' xogħol u ħiliet f'żoni 
rurali, remoti u inqas żviluppati tal-UE; 
jenfasizza l-potenzjal ta' soluzzjonijiet 

ibatu minn tnaqqis fil-popolazzjoni u fit-
twelid jerġgħu jingħataw il-ħajja u biex il-
popolazzjonijiet li qed jixjieħu fl-Ewropa 
jingħataw appoġġ adegwat f'termini ta' 
aċċess għall-kura tas-saħħa, il-mobbiltà u 
s-servizzi pubbliċi; jenfasizza l-ħtieġa li 
jiġu stabbiliti strutturi xierqa biex jiġu 
studjati x-xejriet u jiġu proposti miżuri 
biex it-tibdil demografiku jiġi indirizzat 
b'mod adegwat;

diġitali għall-ħolqien tal-possibilitajiet ta' 
telexogħol li jippermettu lin-nies iwettqu 
xogħolhom mingħajr il-ħtieġa li jmorru 
lejn il-bliet il-kbar; jenfasizza l-ħtieġa ta' 
riżorsi finanzjarji sabiex iż-żoni li qed 
ibatu minn tnaqqis fil-popolazzjoni u fit-
twelid jerġgħu jingħataw il-ħajja 
pereżempju billi jiġi pprovdut appoġġ 
aħjar għall-familji żgħażagħ, tinbena 
infrastruttura tal-kura aċċessibbli u ta' 
kwalità għat-tfal, għall-anzjani, għall-
persuni b'diżabbiltà jew gruppi 
vulnerabbli oħra u biex il-familji u l-
popolazzjonijiet li qed jixjieħu fl-Ewropa 
jingħataw appoġġ adegwat f'termini ta' 
aċċess għall-kura tas-saħħa u l-kura fit-tul, 
il-mobbiltà, it-tagħlim tul il-ħajja u s-
servizzi pubbliċi, u speċjalment l-aċċess 
għas-suq tax-xogħol; jenfasizza, għalhekk 
il-ħtieġa li jiġu stabbiliti strutturi xierqa 
biex jiġu studjati x-xejriet u jiġu proposti 
miżuri biex it-tibdil demografiku jiġi 
indirizzat b'mod adegwat u komprensiv;

Emenda 72

Mozzjoni għal riżoluzzjoni
Paragrafu 11a (ġdid)

Mozzjoni għal riżoluzzjoni Emenda

11a. Jenfasizza li l-anzjani huma l-
grupp li huwa l-aktar severament milqut 
mill-pandemiji tal-COVID-19 f'termini ta' 
rati ta' mortalità, riskji ta' iżolament 
soċjali u riskji ta' mard serju, bil-COVID-
19 li tiżdied mal-età; jenfasizza li l-baġit 
tal-Unjoni 2022 għandu jissottolinja l-
importanza tas-salvagwardja u l-
promozzjoni tad-dinjità tal-anzjani u d-
drittijiet fundamentali tagħhom fl-UE;

Emenda 73
Mozzjoni għal riżoluzzjoni
Paragrafu 11b (ġdid)

Mozzjoni għal riżoluzzjoni Emenda

11b. Jitlob, barra minn hekk, li jkun 
hemm biżżejjed finanzjament għall-
appoġġ tal-investiment fl-akkomodazzjoni 
biex jiġu indirizzati b'mod effettiv il-
problemi li qed jikbru ta' nuqqas ta' 
akkomodazzjoni affordabbli, 
kundizzjonijiet ħżiena ta' 
akkomodazzjoni, esklużjoni tal-
akkomodazzjoni u nuqqas ta' 
akkomodazzjoni;

Emenda 74
Mozzjoni għal riżoluzzjoni
Paragrafu 11c (ġdid)

Mozzjoni għal riżoluzzjoni Emenda

11c. Jistieden lill-Istati Membri 
jimmobilizzaw aktar ir-riżorsi tal-FSE u 
tal-Fond għal Tranżizzjoni Ġusta (JTF) u 
jikkombinawhom ma' investiment 
nazzjonali u lokali sabiex jindirizzaw l-
esklużjoni soċjali, il-faqar enerġetiku, u l-
privazzjoni materjali, biex jikkumbattu 
b'mod effettiv id-distakk diġitali u l-
esklużjoni diġitali, speċjalment fiż-żoni 
rurali u fost iż-żgħażagħ, l-anzjani u l-
persuni b'diżabbiltà, u jiżguraw l-aċċess 
għal għodod u programmi diġitali u għal 
infrastrutturi ta' komunikazzjoni għall-
but ta' kulħadd;

Emenda 75
Mozzjoni għal riżoluzzjoni
Paragrafu 12

Mozzjoni għal riżoluzzjoni Emenda

12. Iqis li t-tkabbir ekonomiku u l-
prosperità, is-sigurtà interna, il-protezzjoni 
tal-fruntieri esterni tal-UE, il-funzjonament 
tajjeb taż-żona Schengen u l-libertà ta' 
moviment fi ħdan l-UE huma marbuta 

12. Iqis li t-tkabbir ekonomiku u l-
prosperità, is-sigurtà interna, il-protezzjoni 
tal-fruntieri esterni tal-UE, il-funzjonament 
tajjeb taż-żona Schengen u l-libertà ta' 
moviment għall-ħaddiema u l-fornituri 

b'mod inseparabbli u huma ta' benefiċċju 
reċiproku; jenfasizza li l-integrazzjoni 
ulterjuri taż-żona Schengen, abbażi ta' 
valutazzjonijiet tal-esperti, tipprovdi lill-
Istati Membri fil-fruntieri esterni 
b'opportunitajiet finanzjarji msaħħa għall-
kontroll tal-fruntieri; jissottolinja l-
importanza ta' investimenti sodi tal-UE fil-
qasam tas-sigurtà interna, bil-għan li, fost 
affarijiet oħra, jissaħħu l-infurzar tad-dritt 
tal-Unjoni u r-rispons ġudizzjarju għat-
theddida kriminali transfruntiera u jiġi 
promoss l-iskambju tal-informazzjoni;

tas-servizzi fi ħdan l-UE huma marbuta 
b'mod inseparabbli u huma ta' benefiċċju 
reċiproku; jenfasizza li l-integrazzjoni 
ulterjuri taż-żona Schengen, abbażi ta' 
valutazzjonijiet tal-esperti, tipprovdi lill-
Istati Membri fil-fruntieri esterni 
b'opportunitajiet finanzjarji msaħħa għall-
kontroll tal-fruntieri; jissottolinja l-
importanza ta' investimenti sodi tal-UE fil-
qasam tas-sigurtà interna, bil-għan li, fost 
affarijiet oħra, jissaħħu l-infurzar tad-dritt 
tal-Unjoni u r-rispons ġudizzjarju għat-
theddida kriminali transfruntiera u jiġi 
promoss l-iskambju tal-informazzjoni; 
jenfasizza f'dan ir-rigward l-importanza li 
tinbena fiduċja fost l-Istati Membri li hija 
essenzjali għall-kooperazzjoni funzjonali 
ġudizzjarja u tal-infurzar tal-liġi;

Emenda 76
Mozzjoni għal riżoluzzjoni
Paragrafu 13

Mozzjoni għal riżoluzzjoni Emenda

13. Jenfasizza l-ħtieġa ta' finanzjament, 
persunal u taħriġ tal-persunal adegwati 
għall-aġenziji kollha li joperaw fil-qasam 
tas-sigurtà, il-ġustizzja u l-kontroll tal-
fruntieri sabiex ikunu jistgħu jissodisfaw 
ir-responsabbiltajiet miżjuda tagħhom, kif 
ukoll l-importanza tal-kooperazzjoni 
bejniethom, il-ħtieġa ta' innovazzjonijiet u 
adattament teknoloġiċi, u r-rwol vitali 
tagħhom fit-tisħiħ tal-kooperazzjoni u l-
koordinazzjoni fost l-Istati Membri;

13. Jenfasizza l-ħtieġa ta' finanzjament, 
persunal u taħriġ tal-persunal adegwati 
għall-aġenziji kollha li joperaw fil-qasam 
tas-sigurtà, il-ġustizzja u l-kontroll tal-
fruntieri, ix-xogħol u s-saħħa sabiex ikunu 
jistgħu jissodisfaw ir-responsabbiltajiet 
miżjuda tagħhom, kif ukoll l-importanza 
tal-kooperazzjoni bejniethom, il-ħtieġa ta' 
innovazzjonijiet u adattament teknoloġiċi, 
u r-rwol vitali tagħhom fit-tisħiħ tal-
kooperazzjoni u l-koordinazzjoni fost l-
Istati Membri;

Emenda 77
Mozzjoni għal riżoluzzjoni
Paragrafu 15

Mozzjoni għal riżoluzzjoni Emenda

15. Jissottolinja r-responsabbiltà tal-UE 
li tiżgura li jkollha r-riżorsi adegwati biex 

15. Jissottolinja r-responsabbiltà tal-UE 
li tiżgura li jkollha r-riżorsi adegwati u 

tindirizza l-konsegwenzi ġeopolitiċi tal-
kriżi u tiżgura ambjent globali sigur u 
stabbli;

tesplora, b'kooperazzjoni ma' sħab 
internazzjonali u pajjiżi terzi, modi 
effiċjenti biex tindirizza l-konsegwenzi 
ġeopolitiċi tal-kriżi u tiżgura ambjent 
globali sigur u stabbli;

Emenda 78

Mozzjoni għal riżoluzzjoni
Paragrafu 17

Mozzjoni għal riżoluzzjoni Emenda

17. Jenfasizza li, wara l-adozzjoni 
tardiva tal-QFP 2021-2027, it-tnedija ta' 
programmi emblematiċi tal-UE bħal 
Erasmus+, Orizzont Ewropa, kif ukoll il-
finanzjament għall-Patt Ekoloġiku u l-
istrateġiji tad-diġitalizzazzjoni, ġew 
ittardjati b'mod sinifikanti; jistenna, 
għalhekk, li jsir kull sforz biex jiġi żgurat li 
l-programmi l-ġodda kollha tal-UE jkunu 
kompletament operattivi fl-2022; ifakkar, 
f'dan ir-rigward, fid-dikjarazzjoni konġunta 
tal-Parlament, tal-Kunsill u tal-
Kummissjoni dwar l-indirizzar tal-impatt 
tal-kriżi tal-COVID-19 maħruġa fil-
konklużjonijiet konġunti dwar il-baġit tal-
2021, li fiha tingħata attenzjoni partikolari 
lis-setturi tal-ekonomija li huma l-aktar 
milquta mill-kriżi bħall-SMEs, it-turiżmu u 
s-settur tal-ospitalità, kif ukoll il-persuni l-
aktar milquta mill-kriżi;

17. Jenfasizza li, wara l-adozzjoni 
tardiva tal-QFP 2021-2027, it-tnedija ta' 
programmi emblematiċi tal-UE bħal 
Erasmus+ u Orizzont Ewropa u fondi bħal 
ESF+, kif ukoll il-finanzjament għall-Patt 
Ekoloġiku u l-istrateġiji tad-
diġitalizzazzjoni, ġew ittardjati b'mod 
sinifikanti; jistenna, għalhekk, li jsir kull 
sforz biex jiġi żgurat li l-programmi l-
ġodda kollha tal-UE jkunu kompletament 
operattivi fl-2022; ifakkar, f'dan ir-rigward, 
fid-dikjarazzjoni konġunta tal-Parlament, 
tal-Kunsill u tal-Kummissjoni dwar l-
indirizzar tal-impatt tal-kriżi tal-COVID-19 
maħruġa fil-konklużjonijiet konġunti dwar 
il-baġit tal-2021, li fiha tingħata attenzjoni 
partikolari biex jiġi indirizzat l-impatt 
soċjali u ekonomiku tal-pandemija tal-
COVID019 fis-setturi tal-ekonomija li 
huma l-aktar milquta mill-kriżi bħall-
SMEs, it-turiżmu u s-settur tal-ospitalità, 
kif ukoll dawk il-persuni u l-ħaddiema, 
inklużi l-anzjani, il-ħaddiema ta' qabel l-
irtirar jew dawk li jaħdmu għal rashom, l-
aktar milquta mill-kriżi, bħall-gruppi 
vulnerabbli, b'mod partikolari dawk li 
huma l-aktar fil-bżonn;

Emenda 79

Mozzjoni għal riżoluzzjoni
Paragrafu 17a (ġdid)

Mozzjoni għal riżoluzzjoni Emenda

17a. Itenni l-importanza tal-baġit għall-
2022 u l-programmi u l-operazzjonijiet 
tiegħu li jkunu kompletament konformi 
mal-prinċipji tal-Pilastru Ewropew tad-
Drittijiet Soċjali; jenfasizza l-ħtieġa li jiġu 
appoġġjati l-partijiet ikkonċernati 
rilevanti kollha inklużi l-NGOs li 
jipprovdu servizzi soċjali u li tingħata 
għajnuna biex jittaffa l-impatt negattiv 
tal-pandemiji fuq il-gruppi l-aktar 
vulnerabbli;

Emenda 80

Mozzjoni għal riżoluzzjoni
Paragrafu 17b (ġdid)

Mozzjoni għal riżoluzzjoni Emenda

17b. Ifakkar fit-telf ekonomiku qawwi 
minħabba differenza bejn il-ġeneri fl-
impjiegi u fil-pagi, u jenfasizza l-valur 
miżjud tan-nisa fis-suq tax-xogħol tal-UE, 
inkluż billi jimtlew in-nuqqasijiet tiegħu; 
ifakkar ukoll li n-nisa huma affettwati 
b'mod aktar wiesa' mill-pandemija 
f'termini ta' riskji tas-saħħa, inugwaljanzi 
fl-impjiegi li kienu jeżistu qabel u 
responsabbiltajiet ta' kura u jippromwovi 
bil-qawwa soluzzjonijiet biex titwaqqaf id-
diskriminazzjoni diretta u indiretta li 
taffettwa lin-nisa matul il-kriżi;

Emenda 81

Mozzjoni għal riżoluzzjoni
Paragrafu 17c (ġdid)

Mozzjoni għal riżoluzzjoni Emenda

17c. Jenfasizza l-importanza li jiżdied 
il-finanzjament biex jappoġġja l-miżuri 
għall-promozzjoni tal-ugwaljanza u l-
aċċess ugwali għas-suq tax-xogħol għall-

irġiel u n-nisa; ifakkar ukoll fl-
importanza ta' finanzjament ambizzjuż u 
strumenti oħra li jippromwovu l-appoġġ 
tal-leġiżlazzjoni u l-politiki kontra d-
diskriminazzjoni u l-implimentazzjoni 
tagħhom;

Emenda 82

Mozzjoni għal riżoluzzjoni
Paragrafu 17d (ġdid)

Mozzjoni għal riżoluzzjoni Emenda

17d. Jemmen li tranżizzjoni ġusta li 
tappoġġja l-Patt Ekoloġiku Ewropew u li 
tippromwovi trasformazzjoni diġitali 
ċċentrata fuq il-bniedem trid tiffaċilita 
tranżizzjonijiet bla xkiel tad-dimensjoni 
tal-ġeneru; jissuġġerixxi li l-baġit 
ġenerali 2022 iqis kwistjonijiet ta' ġeneru 
u diżabbiltà bil-għan li jiġu allinjati aħjar 
il-politiki u l-attivitajiet li jippromwovu l-
parteċipazzjoni ugwali tan-nisa u tal-
persuni b'diżabbiltà fis-suq tax-xogħol, u 
jissuġġerixxi li jiġi kkunsidrat li jkun 
hemm sistemi għall-monitoraġġ u l-kejl 
ta' tali allokazzjonijiet baġitarji;

Emenda 83
Mozzjoni għal riżoluzzjoni
Paragrafu 17e (ġdid)

Mozzjoni għal riżoluzzjoni Emenda

17e. Ifakkar fir-rwol importanti li l-
Fond Ewropew ta' Aġġustament għall-
Globalizzazzjoni rivedut għall-ħaddiema 
spostati (FEG) jista' jkollu fl-appoġġ u t-
taħriġ mill-ġdid tal-ħaddiema li ngħataw 
is-sensja b'riżultat tal-impatt ekonomiku 
tal-kriżi tal-COVID-19; jemmen li l-Istati 
Membri għandhom jagħmlu użu mill-
Fond u jxerrdu b'mod wiesa' l-
informazzjoni dwar il-possibilitajiet ta' 
appoġġ għall-ħaddiema u r-

rappreżentanti tagħhom;

Emenda 84
Mozzjoni għal riżoluzzjoni
Paragrafu 20

Mozzjoni għal riżoluzzjoni Emenda

20. Jissottolinja li l-baġit tal-Unjoni 
għall-2022 se jikkostitwixxi pont bejn l-
ewwel u t-tieni pass tal-pjan direzzjonali 
lejn l-introduzzjoni ta' riżorsi proprji 
ġodda; jindika, f'dan ir-rigward, il-ħtieġa 
ta' implimentazzjoni bla xkiel sabiex ir-
riżorsi proprji l-ġodda jkopru mill-inqas in-
nefqa relatata mal-ħlas lura tal-EURI;

20. Jissottolinja li l-baġit tal-Unjoni 
għall-2022 se jikkostitwixxi pont bejn l-
ewwel u t-tieni pass tal-pjan direzzjonali 
lejn l-introduzzjoni ta' riżorsi proprji 
ġodda; jindika, f'dan ir-rigward, il-ħtieġa 
ta' implimentazzjoni bla xkiel li, 
f'konformità mal-prinċipju ta' 
sussidjarjetà, tiżgura li r-riżorsi proprji l-
ġodda jkopru mill-inqas in-nefqa relatata 
mal-ħlas lura tal-EURI;

Emenda 85
Mozzjoni għal riżoluzzjoni
Paragrafu 20a (ġdid)

Mozzjoni għal riżoluzzjoni Emenda

20a. Jitlob li l-baġit tal-Unjoni għall-
2022 jagħti attenzjoni partikolari lill-
ħtiġijiet u lir-relazzjonijiet mal-Pajjiżi u t-
Territorji extra-Ewropej (OCTs), peress li 
huma saritilhom ħsara b'mod partikolari 
sforz il-konsegwenzi soċjali u ekonomiċi 
tal-pandemija tal-COVID-19 u huma 
aktar vulnerabbli għall-impatt negattiv 
tat-tibdil fil-klima; jisħaq, barra minn 
hekk, li jrid jitjieb l-aċċess għall-
finanzjamenti għall-PTEE billi dawn tal-
aħħar għandhom għarfien espert u riżorsi 
amministrattivi limitati minħabba l-istatus 
speċjali u d-daqs tagħhom;

Emenda 86
Mozzjoni għal riżoluzzjoni
Paragrafu 20b (ġdid)

Mozzjoni għal riżoluzzjoni Emenda

20b. Ifakkar b'diżappunt it-tkeċċija ta' 
60 impjegat minn Jannar 2021 li jaħdmu 
bħala persunal estern fis-servizzi tal-
forniment tal-ikel tal-Parlament 
minħabba li l-offerta tal-kumpanija tal-
forniment tal-ikel ikkuntrattata ma ġietx 
imġedda; jissottolinja li l-Parlament 
Ewropew għandu jagħti l-eżempju biex 
iżomm kemm jista' jkun ħaddiema 
essenzjali jaħdmu matul il-pandemija; 
jesprimi, f'dan is-sens, tħassib serju dwar 
il-kuntratti u l-kundizzjonijiet tax-xogħol 
tal-ħaddiema li jipprovdu servizzi 
essenzjali u strutturali lill-Parlament, 
bħat-tindif u l-forniment tal-ikel; 
jistieden, f'dan ir-rigward, lill-Parlament 
Ewropew jesplora l-possibbiltà li jikseb 
dawn l-impjiegi u s-servizzi mal-
Parlament;

Emenda 87
Mozzjoni għal riżoluzzjoni
Paragrafu 20c (ġdid)

Mozzjoni għal riżoluzzjoni Emenda

20c. Itenni li l-proġetti pilota (PPs) u l-
azzjonijiet preparatorji (PAs) huma 
għodod ta' valur importanti biex jagħtu 
bidu għal attivitajiet u politiki ġodda fl-
oqsma tal-impjiegi u l-inklużjoni soċjali u 
li fil-passat, ġew implimentati b'suċċess 
diversi ideat tal-Kumitat EMPL, bħall-
PPs/APs; madankollu jinsab imħasseb 
dwar l-oġġettività tal-valutazzjonijiet minn 
qabel tal-Kummissjoni hux se jkollha 
impatt sinifikanti fuq l-adozzjoni tagħhom 
fil-Parlament; barra minn hekk jitlob li l-
implimentazzjoni tal-PPs/PAs tkun 
trasparenti u konformi mal-objettivi u r-
rakkomandazzjonijiet adottati tagħhom; 
jistieden lill-Kummissjoni tipprijoritizza, 
għal raġunijiet ta' effiċjenza, l-
implimentazzjoni ta' dawn il-proġetti u 
azzjonijiet permezz tal-aġenziji tal-Unjoni 

meta dawn jaqgħu taħt l-oqsma ta' 
għarfien espert tagħhom;

Emenda 88
Mozzjoni għal riżoluzzjoni
Paragrafu 20d (ġdid)

Mozzjoni għal riżoluzzjoni Emenda

20d. Ifakkar il-kontribut importanti tal-
aġenziji fl-indirizzar ta' firxa wiesgħa ta' 
kwistjonijiet soċjali u relatati mal-impjieg, 
bħall-kundizzjonijiet tal-għajxien u tax-
xogħol, il-mobbiltà, is-saħħa u s-
sikurezza, il-ħiliet, eċċ. u l-ġbir tad-data, 
b'mod partikolari permezz ta' stħarriġ; 
jenfasizza li l-kompiti tagħhom qed 
jevolvu b'mod kostanti u għalhekk iridu 
jingħataw ir-riżorsi meħtieġa biex 
iwettquhom; jinsisti, b'mod partikolari, li 
jkun hemm persunal u finanzjament 
xieraq tal-Awtorità Ewropea tax-Xogħol 
il-ġdida;


